
Kulumba 

 

Mizeezo iili muzyiizyo eezi teensi yangu pe. Mbuli lubbe ndikuyakila aatala abakandisangunina. Aawa 

milimu eeyi yakaza kwiinda mumilimu yankamu ya Disciple Nations Alliance (disciplenations.org). 

Nsondo nyiingi zyakabala milimu eeyi zyakagwasizya kwiibambakabotu kwiinda munsandulo zyabo 

akwiinda mukutamvwisisisya kwabo. Kulumba kwangu kuya kuli mbabo amyoyo yabo milamfu 

kulindime aawo nindalikwiiya kwaambula simpe munzila zitakataazyi.  

Zyiingi zijanika muzyiiyo eezi zyakazwa mubbuku lya Bob Moffitt litegwa “If Jesus was Mayor.” 

Mizeezo azitondeezyo muzyiiyo 2, 5 a 6 zyakatolwa kuzwa muli eeli bbuku. Chiiyo chatatu Zilemeko 

zya Bwami zyakazwa mubbuku lyakwiiya Bbayibbele litegwa “God’s Unshakable Kingdom” (Kingdom 

Lifestyle Biblie Studies) lyakalembwa a Darrow Miller, Bob Moffitt a Scott Allen.  

Nikuba kuti mizeezo abusongo zyakazwa kulibamwi, awo abijide mpaangu. Na kuli mpumwabona 

atabikidwe kabotu mwaangunuke kundizibisya kuchitila kuti ndizibambe kabotu.  

Kotana Sanguna 
 

Kubambila Chiiyo chakuyiisya 

1. Bala bweendelezi boonse bulangene amuyiisi oobotu oobotu, kuti kakukonzeka bala 

twiingi kolikwiindulula. Kwenga mpobwene kuti mpakoloondo nakulemba kumbali zimwi 

nzyobwene kuti nzikoloondo mubweendelezi oobu. 

2. Langa mpalamo zyachiiyo eecho kuchitila kuti uzibe zyelede kuyiisigwa kubayiiyi muchiiyo 

eecho. 

3. Bala malembe amu bbayibbele saansi kotanasanguna.  

4. Langa kuti nzezili zyakubelesya nzyonga ulayanda muchiiyo eecho. Bona kuti wachitila 

basikwiiya mabbuku ngibeelede kubala aayo ategwa ma handout, chita zigwasizya 

basikwiiya kabalikubona muchiindi chabo chakwiiya.  

5. Bona kuti zyiiyo zyoonse ulizizi (misobano yandeene antoomwe azitondezyo zigwasya 

kwiiiya). Ulakonzya kujana buzifundila abasimpuli nakuti abazolani bako.  

6. Tola chiindi chakukomba kuti Leza ababambe kabotu bayiiyi, kuti bayiiyi bamvwe Leza 

nzyalikuyanda akuti Leza akugwasye mukuyiisya kwako. Yeeya kuti muumanguzu aaLeza 

amulikke munga mulapa kuti bantu basanduke.  

 

Zintu zinga zilakugwasya kuti uzwidilile mukuyiisya kwako 

1. Sika ubambe zintu zyako nzyotanobelesye abusena mbotabelekele.  

2. Utabi kochijana kuyanda kumana chiiyo. Bambila chiindi chakuzuwisyania chilamfu, 

misobano akulyookezya. Mpalamo njakuti bantu bamvwisisisye akuti babotelwe kuba 

muzyiiyo ezi. Njiisyo yako ibe yakuti nuwaya kuchibaka chitobela waziba kuti muntu woonse 

wamvwisisisya zyoonse nzuwayiisya musule. Zimwi zyiiyo zilakonzya kutola lubo chimbi 

chimpanzi chazuba litobela nakuti zuba lyoonse lubo.  

3. Kkala kochita ndangemusule. Kumatalikilo aachiiyo chipya chita kuti basikwiiya boonse 

bachite ndangemusule yazintu nzibakayiiya kale. Kwiindulula kugwasya kuti bantu 

tabalubi nzibakayiiya.  

4. Tobelezya bweendelezi bwamuyiisyi antoomwe anzunooli walemba aansi mukubambila 

chiiyo.  

5. Bona kuti wabikkilizya zimpanzi zine zyoonse zyachiiyo achimwi achimwi.  

a. Zibisya mutwe wamakani – nchito zilaba nzizyo zitanjilane amutwe wamakani 

akujatana achiiyo chakiinda.  

b. Pa njiisyo mpya – nzyiingi nzila zyakupa majwi mapya. 

c. Pa basikwiiya nchito zyazimwi nzibakayiiya kale – chito zigwasya kufwambaana 

kumwisisisya chiiyo kwiinda mukubelekela antoomwe abamwi, kakuli kupangwa 

kwanjiisyo mpya munzila zisiyene.  

d. Jatania majwi aya abuumi bwabo – eyi ninzila yakuchita kuti basikwiiya 

bakonzye kuzibikka mubuumi bwabo nzibayiiya.  

Kwiiya kutakwe kubikka zyiiyo mubuumi bwamuntu taakwe nikugwasya pe.  

6. Chita ndangemusule ya zyiiyo zyakayiisigwa muchiindi kakuyiisigwa kwabayiisyi zya 

Facilitator Development. 

a. Pa nzila zisalede zyabwendelezi 

b. Buzya mibuzyo myiingi itayandi nsandulo yakuti iyii naakuti pepe  

c. Lumba bantu akuza kwabo 

d. Utaambili bantu nzibatayiiye pe chilimbubo kulibonena 

e. Sangunina alizimwi nzibazi kale bantu mpawo kolikulanga nzibakaswaanana aazyo  

f. Ba aamoyo mulamfu kolikulinda kuti basandule  

7. Kusungwaazya muntu woonse kuti ajatinkane muchiiyo, kwaabana mizeezo 

akuzuwisyania. Yandula nzila zyakusungwazya kujatinkana kwabantu balensoni 

zyakwambula alimwi eezi nzila tazyelede kubanyansya pe.  

8. Komba zuba lyoonse kuchitila kuti Leza kali kukupa zimbi zintu zipya abasikwiiya bako. 

 

Nzila zyakubelesya Bweendelezi bwamu Yiisi obu.  

1. Mpalamo azyakubelesya: Achimwi achimwi chiiyochisangunina aawa.  

a. Mpalamo – basikwiiya belede kuzijana eezi kumamanino achiiyo. Chibotu kulibuzya 

mubuzyo wakuti mpalamo zyoonse zyakazuzikizigwa na musule akuzulula kwako 

muchiiyo. Tola chiindi chakulangulula eezyo zipati nzimwali kwambuzyania aatala 

anzizyo kuchitila kuti tazilubwi pe.  

b. Zyakubelesya – zyoonse zyakubelesya ziyandikana anga zililembedwe achiiyo 

achiiyo, ziswaanizya zigwasizya mukwiiya kaziboneka amabbuku abasikwiiya. 

Ulakonzya kusala kuchita mabbuku miingi abasikwiiya nakusala kuchita biyo mache 

mbuli mbuzilembedwe muchiiyo eecho. Tulasungwazya lubo kuba aabbodi 

yakulembela na koli ambunga yabantu mpati.  

2. Zyeelede kutobelezegwa amweendelezyi: Mukati kazyiiyo omu muli nzila zinga 

zilakugwasya kuti uzulwide chiiyo kabotu. Eezi tazyeelede pe kwabilwa kuli aabo balikwiiya. 

Kkala kozibalide eezi kuchitila kuti zikugwasye kweendelezya chiiyo. Imwi mibuzyo ilijisi 

nsandulo zyakukugwasya mbuli muyiisyi kuti uzibe nzoyelede kulangila kulibasikwiya. Eezi 

teensi nzizyo azilikke nsandulo ziluleme pesi nzimwi biyo zinga zilakugwasya kujana zimbi.  

3. Kulanga chiindi akukweendelezya chiiyo: Chiindi tachibikidwe pe muzyiiyo. 

a. Tola chiindi choonse cheelede kuchitila kuti bantu bayiiye bamvwisisisye chiiyo. 

Nchibotu kubona kuti bantu bali aanzibalikwiiya akujata pepe kuchijanina 

kumaninsya zyiiyo muchiindi chitalidwe. 

b. Yeeya kusiya chiindi chakusanguna chakukomba, kwaabana bukamboni 

kuzuwisyania aatala azimwi nzibanoli baswaanana aazyo akukomba antoomwe. 

Chiiyo chakusanguna 1: Bwami bwa Leza 

 

Chiiyo chakusanguna - 1: Bwami bwa 

Leza 
 

Mpalamo mpati  

1. Kumvisisisya kuti Bwami bwa Leza bukkede kabuliwo na twatobelezya milawu yakwe Leza.  

2. Kumvwisisisya kuti Bwami bwa Leza bukomena akuvula kwabantu balemeka Leza 

akutobelezya milawu yakwe mubuzwide  

Zyakubelesya  

1. Taakwe  

 

Niinzi Bwami bwa Leza 

Jesu nakali anyika aano wakali kwaabila aatala amabambe Aakwe. Mabambe aaya aambidwe tusika 

makumi musanu alamukumi ane alamusanu atutatu - 98 mukati ka Chizuminano Chipya. Jesu 

waamba kuti nchenchicho chakeetelezya kutumwa kwakwe. Pawulo wakambula atala anzizyo alimwi 

tulasungwazigwa kukombela mabambe aaya.  

• Muleezi na?  

NJOOMO MUTUBUNGA TUNIINI  

Bala ma vesi aatobela usandule mibuzyo iitobela:  

• Mateyo 10:5-8 — Jesu wakatuma basikwiiya bakwe kuti bakayiisye nyamanzi?  

• Luka 4:43 — Nkamboonzi Jesu nakatumwa? 

• Acts 1:3 — Jesu wakalikuyiisya nyamanzi mukati kamazuba aakwe makumi aane 

akumaninizya kachili anyika? 

• Nchito 28:30-31 — Pawulo wakayiisya aatala anyamanzi?  

Mabambe aaLeza ngakuyaka Bwami bwa Leza. Mbuli mbutukubwene mumavesi aaya, nje mpalamo 

mpati yakakambawukwa a Pawulo antoomwe a Jesu. Pesi, tobanamwiingi tatumvisisisyi pe 

chaambwa aakuti “Bwami bwa Leza”.  

• Ya kuli umwi uyeeye aatala akuti anga ulabupandulula biyeni Bwami bwa Leza kumuna 

Kkilisito mupya.  

Aabana nsandulo yako abamwi balimukabunga. 

Bwami bwa Leza musimpe tabuli buyumu pe kubupandulula. Bwami bwa Leza bujanika aawo Jesu 

mpali Mwami amilawu yakwe mpitobelwa buzwide. Aboobo woonse aawo mputubona bantu 

mpubenda mukulemeka Leza akutobela ziyandisyo zyakwe, aawo alichimpanzi cha Bwami bwa Leza. 

Chiiyo chakusanguna 1: Bwami bwa Leza 

 
Bwami bwa Leza taakwe nibutazobe kabuzuzikizigwa kuyoosika aawo Jesu natakaboole mpawo 

zyoonse zikabe zipya kakutachikwe chibi.  

Kuti tugwasikane mukumvwisisissya atuyeeye aatala anyika ya Thailand. Thailand ninyika ya Bwaami: 

bali aMwaami alimwi Mwaami wabo kuti waambula bantu baku Thailand balaswiilila. Wakaamba 

kuti uyandisya mubala wa syamuntondo, aboobo bantu boonse bachila chakuzwaata zizwaato 

zyamubala wa syamuntondo aMuvulo. Wakaamba lubo kuti mukayintu wakwe uyandisya mubala wa 

nkukuma, aboobo bantu boonse bamunyika eeyo bachila kuzwata zibaki zya mubala wa nkunkuma 

aBwasanu. Ulayandwa alimwi uleebwa izyakuti ikwaamba biyo kuti uyandisya mubala ooyu bantu 

bamunyika yakwe balamuswiilizya akuchita nzyayanda.  

Mumyaaka miche yayinda basilumamba bakatola buzuluzi mulifulumende wa Thailand. Kwakaba 

kulwana mumigwagwa. Batobeli bafulumende bakalikulwana batobeli babasilumamba. Bantu 

boonse bakaba akuyeeya kuti zilabija loko. Mpawo wakaambula Mwaami. Wakambila bantu boonse 

kuti baleke kulwana babambile saluzyo. Mpawaawo kulwana kwakayimikila. Taakwe naba omwe 

wakapa mibuzyo ku Mwaami; bakachita biyo eezyo nzyakali waamba. Nansya kuti bakalimvwa 

kabachinyemede pesi taakwe chimbi pe nchibakali kukonzya kuchita. Mwaami wakali waambula 

alimwi kubotezya Mwaami wabo nchichakali chikoloondo kulimbabo kwiinda kulibotezya lwabo.  

Tulawe aswebo Mwami, We—Jesu ngo Mwami wesu. Tatweelede na kuchita eezyo nzyati tuchite 

mbuli mbubakachita bantu baku Thailand. Na bantu baku Thailand kabayanda Mwami wabo 

mulieeyi nzila zyakuti awamba biyo mubala umubotezya mpawo bantu boonse bazwata nguwo, 

buumi bwesu tabweelede na kusanduka kwiinda munzila njituyanda aayo aswebo Mwami wesu Jesu 

na?  

 

NJOOMO MUMBUNGA MPATI 

• Tuyanda kubotezya Mwami wesu na mulizyoonse nzituchita? Nkaambo nzi? 

• Ngaali amwi mabazu mubuumi bwesu ngitunga tulayiya kulemeka Leza munzila iilimbubo 

mbubo.  

 

Kulemeka MULIZYOONSE 

Leza uyanda kuti tumubotezye akumu lemeka muzyiindi zyoonse. Bala kuli BaKolose 3:17 akuli ba 1 

Korinto 10:31. Mumavesi aaya twaambilwa kuti mulizyoonsye nzituchita, tweelede kuzichitila 

kweeta bulemu kuli Leza. Mumavesi obile mulayindululwa kaambo kakuti mulizyoonse nzituchita: 

kuli ba Kolose: “Alubo mulizyoonse nzimuchita, kulaba mukwaambula na mukuchita, amuzichite 

zyoonse muzina lya Mwami Jesu, akupa kulumba kuli Leza Taata kwiinda muli Nguwe.” Kuli ba 

Korinto, “Aboobo nimunywa na kulya na kulizimwi zyoonse nzimuchita, amuzichite mubulemu bwa 

Leza.” Kuti chintu chiindululwa mu Bbayibbeye nchitondeezyo chabupati bwachintu eecho. Pawulo 

uyanda kuti tumvwisisisye kuti ZYOONSE nzituchita azyeete bulemu kuli Leza.  

 

NJOOMO MUMBUNGA MPATI  

Chiiyo chakusanguna 1: Bwami bwa Leza 

 
• Nzezili zintu nzitunga tulati nzituchita abuzuba? (Amuzilembe.) 

• Anga tuleeta biyeni bulemu kuli Leza aawo nituchita zintu eezi? (Amuzilange chimwi 

achimwi.) 

Tweelede kukwaambisya mukulemeka Mwami wesu Jesus akumubotezya. Leza wakatuchitila zyiingi, 

wakatuma mwana wakwe kuti azotufwide. Na twalanga chipo chakwe nchakatupa twelede 

kulangisisya kampatila kulemeka milawu yakwe.  

 

Yaka Bwami bwa Leza 

Bala kuli Mateyo 6:9-10 

• Jesu utwaambila kuti tukombeleyi?  

• Tububona kabuza biyeni Bwami bwa Leza?  

Leza uyanda kuyaka Bwami bwakwe anyika. (Bwami Bwako abusike. ) Bwami bwakwe buyakwa 

anyika kwiinda mubantu bachita Luyando lwakwe. (Luyando lwako aluchitwe.)  

Kuli nzila mpati zyobile nzitunga tulabelesya mukuyaka Bwami bwa Leza. Yakusanguna njakuvuzya 

bantu ku Bwami bwa Leza kwiinda mukusandula bantu. Yabili njakubona luyando lwa Leza 

kaluchitwa abantu biingi. Mbuli mbutwakayiya, Jesu wakasika kuzo jatania zintu zyoonse (Kol 1:18-

20).  

Na katuyanda kubona luyando lwa Leza kaluchitwa loko, tweelede kubona bantu biingi kabasanduka 

akulemeka Leza, alimwi tweelede kubona bantu kabapona mbuli mbayanda Leza mukati kamabazu 

abuumi bwabo woonse. 

Chiiyo chabili- 2: Zyeengele zya Bwami 
 

Mpalamo mpati  

1. Kumvwisisisya kuti kupona chanchoonzyo mukulemeka Leza, tweelede kubona zyeengele 

zyesu kazisanduka kuba zisi zya Bwami bwa Leza. 

Zyakubelesya  

1. I Handout 2.1 Twaano twamu zyeengele 

2. Mapepa mapati akulembela 

3. Ma Crayons ama markers 

 

Bwami aaNyika 

Uyeeya kuti ngazilalangika biyeni na kwaba Bwami bwa Leza aanyika? Mu Chizuminano Chipya 

tubona nzila zyaandene bana Kkilisito bakale nzibakalikubelesya kuza aantoomwe mu Bwami bwa 

Leza.  

Bala kuli Nchito 2:42-47 

• Nzezili zyakachitwa abasyomi bapya? 

• Eezi nzintu nyamuuya naakuti zilajatika? (Zyoonse) 

• Impindu yakaba njiili?  

o Taaakwe wakalikuyanda kugwasigwa, bamwi bantu bakalikubalanga anzila 

yakubasala, mpawo bantu biingi bakaba basyomi.  

• Nzeezili mpindu nzituyanda kubona muzyeengele zyesu na twaba akutambulana mbuli 

basyomi bachiindi? 

 

Leza mbuli Mutongi wa Zyeengele zyesu 

Leza uyanda kubona zyeengele zyesu kazikomena mubukkale buli mbuli mbayanda we. Tayandi pe 

kuti luyando lwakwe luchitike mumuntu omwe pesi uyanda kuti luchitike kubantu boonse 

mbitukkede aabo.  

Chiiyo chabili- 2: Zyeengele zya Bwami 

 
MUTUBUNGA TUNIINI 

Zyakutobelezya: Bala twaano tutobela usandule mibuzyo iitobela. (HANDOUT 2.1) 

Umwi mwaalumi waku India wakaya kuyooswaya kulichimwi cheengele nkwakali kubelekela. 

Wakabuzya kubanakazi bamubusena oobo kuti busena bwabo bwalikunolangika biyeni kansinga Jesu 

ngwalikuzulula mucheengele chabo. Umrai, umwi mwanakazi wambuula loko kwiinda bamwi, 

wakapa bupanduluzi bwabusena buli aaluumuno akujatana. Wakalizi kuti nkaambo kakwaanzana 

kwabantu mucheengele chakwe Jesu taakwe nakali kulemekwa pe. Ayimwi ayimwi mpuli 

yalikuliponena ayilike. Nkaambo kansandulo yakwe eeyi, kabunga kabanakazi mubusena oobo 

kakabumba komiti yazyabulondozi akabunga kazyakuligwasya. Kabunga kabanakzi kkumi abane 

kakasanguna kubungana achiindi achiindi achiyandisyo chipati. Kabunga aaka kakasanguna kubikka 

antoomwe mali alimwi bakasanguna kulwana amapenzi akalangene acheengele chabo mubuniini 

kabali antoomwe. Umrai wakaba nguwe mupati wakomiti alimwi wakabelesya chipo chakwe 

chakuzulula mukubamba akusungwaazya bantu kuti bachite zintu zyalikunoochitwa kansinga Jesu 

wakali mupati wacheengele chabo.  

Banakazi bamwi mukabunga kakuyiisyania bbaiyibbele kunyika ya Uganda bakasanguna kuchita 

milimu kucheengele chabo illimbuli eeyo yalikunochitwa a Jesu. Bakabamba kabotu pulojekiti yabo 

yakusanguna: kuyiila akuyola tombe kunembo lya bbawa. Bamwi babili babanakazi kuzwa muka 

bunga aako bakaanga moyo banjila mukati kabbawa. (Kuzibilikide kuti banakazi banjila mubbawa 

biyo mbaabo basibwaamu.) Bakakukumbila nzumizyo yakutii bayiile kunembo lya bbawa. Bani 

babbawa bakaseka akugamba, pesi bakazumina. Banakazi aaba bakabungania bamwi, bakabawo 

biingi bakazumina kulipeda, bakasya makomba aabili: makomba aaya akali aakubikila tombe lisiyene 

limwi libola alitaboli. Beendelezi babbawa nibakabona bantu kabali kuyiila tombe lyabo bakasika 

abalabo kuzogwasizya. Chakabotezya bantu nchakuti bani bbawa aaba bakazokkala kabayiila 

abusena oobo.  

Nibakajana kubotelwa, banakazi aaba bakayaka zitofu zili musanu azine zibelesya mulilo muche kuti 

mpuli zibelesye mpawo bakabikka nongo mpati zyakubambila maanzi kuli aabo batakonzyi 

kulitekela.  

Chakatobela, kabunga aaka kakazochita mabambe mapati: chisambalilo chamucheengele. Banakazi 

mubusena oobo beenda musinzo mulamfu alimwi kwachiindi chilamfu kabanyampwide zisyu azimwi 

zintu zyabo kabaya kuzisambalilo zilikule loko. Aboobo chisambalilo chaafwiifwi chalikunobagwasya 

kuti balipangile mali kabali afwiifwi ampuli zyabo, cheengele chabo antoomwe aafwiifwi azilili zyabo. 

Busena bakabupegwa, pesi kakali kalundu biya alimwi kwakali kuyumu kuti batalike kuyaka. Banakazi 

aaba bakakomba mpawo aabo bakalikulungisya mugwagwa mupati afwiifwi bakasika bazokukula 

busena oobo bwabota kaatakwe nibakakumbila kuliigwa pe. Kwiinda mulugwasyo lwa Leza, banakazi 

aaba bakayanduula zyakubelesya, bakabamba mali, bakamana mapenzi akuyaka chisambalilo 

chacheengele chabo. Buumi bwabo bwakasumpula kwiinda mukubelekela bamwi kabiimvwilidi Jesu.  

Kuzuwa: 

• Niinzi chakachitika mutwano ootu? 

• Nkaambo kabantu balimutwaano ootu, cheengele eechi chakaswena na kubuumi bulimbuli 

mbalikuyanda Jesu. Nkaambo nzi? 

• Njiili imwi milimu yakachitwa atubunga tuIi mutwaano ootu? 

• Nga mulachita biyeni zyeendelana mulichenu cheengele? 

Lesson 2: Kingdom Communities 

 
Jesu mbuli Musololi wazyeengele yesu 

MBUNGA MPATI 

Amuyeeye kut kansinga Jesu wali musololi wacheengele chenu. Muyeeya kuti nzeezili zintu 

zyakusanguna nzyalikunoosandula?   

 

Zyakutobelezya: Na kabunga aaka kalangisisya loko zyakusandulwa kwabapati bazyamatongelo 

aanyika, bayeezye kuti Jesu kachili aanyika taakwe nakasandula bazuluzi bazyamatongelo anyika pe. 

Basikwiiya boonse bakali kumulangila kuti asandule bazuluzi bazyamatongelo aanyka pesi taakwe 

nakazichita pe. Wakabeleka amuntu amuntu kuti ayete busandu mubantu. Muli aaya mabambe 

tuyanda kulangisisya nzila zyakupona mbuli mbayanda Leza akugwasya bamwi kuti bapone oobo. 

Na kabunga kaba abuyumuyumu kuti bape mizeezo yabo ulakonzya kubelesya mibuzyo iitobela 

kuchitila kuti ibagwasye kuyeeya akusungwaazya njoomo:  

• Niinzi nchanga ulachita Jesu aatala abamukabafu abamuchaala?  

• Nga ulazisimya biyeni mpuli?  

• Walikunogwasya biyeni kuti kujanike maanzi aasalede aakunywa, kujanika kwakulya kuzulila, 

zyabulondozi, kusowegwa kwatombe aleelyo lyamuzimbuzi, antoomwe akujanika 

kwamigwagwa mintuloko? 

• Niinzi nchaalikunochita mukusumpula lwiiyo lwabana abapati?  

• Walikunochitaayi aatala abakolwa loko, babelesya minsamu iikola, bama kkasi, azimwi 

ziteelede?  

• Walikunoochita biyeni aatala akusyonsegwa kwabali mulukwatano abana?  

• Walikunogwasya biyeni kuti kukomene bulyidilano akati kabantu? 

 

Kusanduka kwa Cheengele Mumabazu Woonse Aane 

• Muchiziyeede na nzila zyone nzitweelede kukomena mulinzizyo mbuli Jesu mbakachita? 

(Luke 2:52) 

o Busongo, Chiimo, Bulyidilano, Muuya.  

Bwami bwa Leza bweeta kusanduka munzila zyone zyoonse. Na katuyanda kuti zyeengele zyesu zibe 

mbuli Bwami bwa Leza, aboobo tweelede kuyeeya kuti kube busandu mumabazu woonse one 

muzyengele zyesu.  

MUTUBUNGA TUNIINI 

Zyakutobelezya: Anzaania basikwiiya aaba ubabike mutubunga mpawo ubaambile kuti batole chiindi 

chakuyeeya aatala akuti cheengele nchibati nchiboti chinoli biyeni. Baambile kuti bayeeye zya 

Muuya, chiimo chijatika, bulyidilano antoomwe aboongo. Baambile kuti beenge mufanikisyo 

ngubayeeya kuti nche cheengele chinga chilabotezya Leza.  

Pandulula:  

Leza uyanda kubona zyeengele kazisandukide alimwi kazilimbuli Bwami bwakwe. Wakatusungwazya 

kuti katukomba kuti Bwami Bwake busike aanyika mbuli mbububede kujulu mpawo wakatwaambila 

kuti tuyanduule Bwami bwakwe saansi.  

Amuyeeye kuti kwalikunoba biyeni kukkala mubusena bwakuti muntu woonse ulamuswiilila Leza? 

Kwalikunooba mpuli zibotedwe, basimayakailane bamvwanana, kugwasyania akukkala muluumuno; 

taakwe nikwalikunoba kukazyania na kulwana na kutasyomeka. Nga mulayanda na kukkala 

mubusena buli boobo?  

Nzila ya Leza yakweeta Bwami bwakwe njakubelesya ndiswe tobantu. Tulayiiya zyiingi aatala azeezi 

muchiiyo chane, pesi kwalino atuyeeye aatala azeezi: bala eezi buniini buniini akupa bantu chiindi 

chakuyeeya aatala ansandulo zyabo.) 

• Chalikunooba biyeni kansinga kutalika juunza kuzwa muchiindi cha 6 kuseni muntu woonse 

munsondo asangune kupona munzila iiyandwa aaLeza? 

• Niinzi chalikuchitika kulindiswe, tobiini, na twalemeka Leza buzwide munzubo zyesu, kujata 

mibili yesu akweenda kwesu muli Leza? 

• Niinzi chalikunochitika kansinga mumpuli zyesu mpango zyoonse zipona mbuli mbayanda 

Leza mubulyidilano bwabo akati kabo?  

• Niinzi chalikunoochitika munsondo yesu akulizimwi nsondo zilimucheengele chesu na kwaba 

basololi ampango zyansondo zimvwanana kabotu, kababelekelana, kabalanga bachete 

akubagwasya akukkala muluumuno akujatana?  

Leza wakatupa chilengaano chibotu loko: chilengaano chakuti Bwami Bwakwe busike aansi aano. 

Uyanda kuti tunjile mumabambe akuyaka Bwami Bwakwe aansi aano. Amuyeeye kuti nyika nga 

ilalangika biyeni kuti muntu woonse kapona mukulemeka Leza. Inolimbuli kujulu. Pesi tulizi kuti eezi 

tazikozuzikizigwa mane Jesu akaboole lubo, pesi tulakonzya kusanguna kubeleka katulangide 

chilengaano cha Leza eechi.  

Abuzuba tweelede kubuka katuyeeya kuti, nga ndilayaka biyeni Bwami bwa Leza sunu? Niinzi 

nchenga ndilachita kuti ndiyungizye Bwami bwa Leza sunu? Nga ndilapona biyeni munzila yakupona 

mbuli mbayandide Leza amilawu yakwe? Nga ndilagwasya biyeni mpuli yangu kuti ichite mbubo 

ayilayo?  

Chiiyo chatatu - 3: Zilemeko Zya Bwami 
 

Mpalamo mpati  

1. Kumvwisisisya kuti mapenzi alimuzyeengele zyesu alamana biyo kuti twateelela Leza.  

2. Kubona kuti Bwami bwa Leza busika biyo kuti twatobelezya zyaamba Bbayibbele mukati 

kantabi zyabuumi bwesu.  

3. Kubona kuti eezyo zilimu Bbayibele zilisiyene azeeyo zisyomwa muzyeengele zyesu.  

4. Kumvwisisisya kuti tujana kumvwisisisya Bbayibbele biyo kwiinda mukulibala  

Zyakubelesya  

1. Handout 3.1 Pepa pati lya Zilemeko Zya Bbyibbele 

2. Ma Poster ala Nzila mpati Zyakutalika 

 

Nzila Zyakutalika 

Atusangune akulanga nzila zyakutalika zyotatwe.   

1. Nyika yoonse ilaanzene kapati. Busongo bwabantu azintu zijatika taakwe nizikonzya kuzisilika 

eezi. 

• Nzeezili zimwi zitondeezyo zya njetelezyo yachibi munyika?  

Zinga zilaba nsandulo 

o Kwiinzizya kukolwa bukande/kusaana makasi/ bwaamu 

o Kwaanzana kwampuli 

o Kulwana aakati kabantu 

Mubale lwaano lutobela: 

Nyika ya Haiti nchiimwi chitondeezyo chakwaanzana kwanyika chakakachilwa kumanwa azintu 

zijatika zyaansi aano. Haiti njenyika ilabuchete kwiinda zyoonse mukati ka South a Central America. 

Nyika eeyi ilijisi bantu basika mamiliyoni aali musanu aatatu. Kuzwa mu 18980, mabambe miingi 

aabafulmende awaayo azimwi mbunga zilyimvwilidi zyakulizimwi nyika akachitwa mukati kayeeyi 

nyika. Mabbiliyoni amadola akabelesegwa mukweezaya kuti kusumpulwe bukkale, buvubi 

antoomwe azilangene amyuuya yabantu mu Haiti. Pesi taakwe chakasumpuka pe. Mu 2004, mbunga 

zilyimvwilidi zyakuli zimwi nyika abafulumende bakapa mali iimbi isika bbiliyoni lyomwe lyamadola 

kuti kugwasigwe Haiti.   

Aatala lyamali yoonse eeyi Haiti tiinasanduka pe abuniini. Bantu bachifwaba alimwi tabakwe 

bulangizi bwajuunza pe. Chimpanzi chabantu chamakumi musanu amakumi aatatu mumwaanda -

80% bachipona mubuchete. Tamukwe makkampani na mabbindawuko mukati kanyika eeyi; woonse 

akajalwa. Chimpanzi chabantu batabeleki chisika makumi musanu aabili kuzwa mumwaanda 70%.  

Zyaanda zyabo zikkala bantu biingi loko alimwi tabakwe maanda mantuloko pe, alimwi migwagwa 

yabo izwide tombe. Milandu ichitwa tiichikonzeki pe. Migwagwa yankuko mibi loko alimwi takukwe 

maanzi asalede aakunywa. Kumyuunzi mane nkoko. Musule lyamyaaka myiingi yakutemuuna 

misamu akukukulwa kwamuse bantu tabachikwe chibatabilila kuzwa kumazambangulwe alubo 

tabachikwe muse uuvubide kuti babyale chakulya.  

Amali yoonse abusongo boonse bwakabelesegwa, ambuleeno taakwe nikwalina sanduka pe. Buvubi 

taakwe nibwasandula nyika eeyi nikuba busongo bwabasibusongo basumpukide loko aansi aano 

taakwe nibwakagwasya pe abulabo.   

• Chilibiyeni chiimo ku Haiti?  

• Nimaliinzi yakabelesegwa mu Haiti?    

• Niinzi chakachitika?  

• Uyeeya kuti nkaambo nzi? 

 

Nyika ilaanzene alimwi mizeezo yesu yoonse yabusongo tizulili pe kuti ilimane penzi eeli. Ku Haiti, 

amali nyiingi abusongo bwiingi taakwe chakagwasya pe alimwi ichilimbuboobo. Eechi nchechoonzyo 

mukati kanyika yoonse, teensi Haiti ayilike pe. Musule akutumina mali isika mabbiliyoni makkumi 

musanu ku Africa lino niyakaba nchete loko kwiinda mbuyakabede mumyaaka makumi aabili 

yayinda. Busongo bwabantu azintu zyaansi aano tazizulili pe kuponia nyika. Tuyanda chimbi chipati.  

2. Kuponesegwa kwa chisi kuchitika biyo kwiinda mubantu bavwiila kuli Leza alimwi kabakkala 

mbuli mbayanda.  

Bala kuli 2 Makani 7:14 

• Bbayibbele lyaamba kuti tweelde kuchita biyeni?  

• Ngwani weleede kuzichita – bana Kkilisito nakuti batali bana Kkilisito?  

• Niinzi chichitika kuti twachita eezi zintu?  

• Mulasyoma na kuti ililuzi vesi eeyi?  

• Niinzi nchitunga tulachita na katuyanda kubona cheengele chesu kachiponesezegwe?  

 

Leza uyanda kubona bukkale bwesu kabuponede. Jesu wakasika kuzoojatania zintu. Pesi, uchibeleka 

kwiinda mulindiswe. Kuti swe teetwakomba, kulyiimya, akweenda muluyando lwa Leza taakwe 

nikunga kulaba kupoenesegwa pe! Kuponesegwa kwazyeengele zyesu aLeza kusika kuti twachita 

zintu eezi. Mulakuyanda na kuponesegwa kwacheengele chenu? Mulalipeda na kuchita zintu eezi?    

3. Bbayibbele lilatwaambila aatala ambutweelede kupona kuti nyika yesu iponesegwe mpawo 

tuyake Bwami bwa Leza.  

Zyiindi zyiingi kuti twawula chintu ngatwajana mapepa atondeezya mbuchibeleka chintu eecho. 

Eelyo pepa lilembwa aakkampani yakapanga chintu eecho. Balizi mbuchibelesegwa kuti chizuzikizye 

mulimu uyelede alimwi chikkale kwachiindi chilamfu. Na katuyanda kuti chintu nchitwawula 

chibeleke kabotu aboobo tweleede kubala kabotu pepa eelyo.   

Leza tasanduki. Wakaanza nyika yoonsea kwiipanga. Wakatwaanza akutupanga. Ulizi kuchita kuti 

nyika abuumi bwesu buzwidilile loko aboobo wakatulembela aansi zyakutobelezya mupepa.  Litegwa 

ndi Bbayibbele. Mulindilyo ulatwaambila mbutweelede kupona mumabazu woonse abuumi bwesu. 

Bbayibbele lilijisi nzila zyakutobelezya zyoonse abusongo mbutuyanda kuti nyika amasena eesu 

aanzeene aponesegwe. Tweelede kubala, kumvwisisisya akutobelezya zilembedwe oomo mukati 

kamabazu woonse aabuumi bwesu nakatuyanda buumi buntuloko akuti katuyanda kubona masena 

eesu kasandukide.  

Zyakutobelezya: mulange lubo mizeezpo yotatwe eeyi kamulikubelesya kkaadi.   

• Niinzi nchitwayiiya aatala anzila zyakuponia nyika yesu?  

• Nga tuleenda biyeni mukuteelela Leza?  

o Tweelede kubala bbayibbele akulitobelezya mumabazu woose abuumi bwesu.   

• Eezyo nzyakasyomezya Leza zilachitika na kuti twamuteelela?  

 

Kutobelezya Bbayibbele mukati kamabazu woonse aabuumi bwesu?  

Kuti mwabala twaano twa Jesu kachipona aanyika, mulabona kuti basikwiiya bakala amizeezo isiyene 

ayakwe mukuti atonge biyeni.  

Bala kuli Makko 10:35-37, 41-45. 

• Bakali kuyoomayi Jemusi a Joni? 

• Jesu wakatyeni aatala anzila akulijata kwabasololi?  

Jemusi a Joni bakalikuyeeya zyatunsiyansiya twabo. Bakalikuyanda kutonga bawi. Alimwi 

bakalikuyeeya buzuba aawo nibatanoli baba bazuluzi bapati. Pesi Jesu wakababoozya munzila 

wabaambila kuti musololi mupati ulibiyeni: muzululi mupati mulanda.  

• Muyeeya kuti buumi bwamulanda bwakalibiyeni muli eecho chiindi?  

• Muyeeya kuti bakalimvwa biyeni basikwiiya nibakamvwa eezi?  

Chiindi chiingi mbukubede? Nzila zyanyika na zyaziyanza zyesu teensi nzyenzila zya Leza pe. 

Tweelede kuziba nzila zya Leza na katuyanda kuyaka Bwami bwa Leza aanyika. Leza wakatupa 

Bbayibbele, litwaambila mbutweelede kupona munzila ibotezya Leza.   

 

MUTUBUNGA TUNIINI 

Amuzuzikizye tebuli litobela eeli (Handout 3.1). Kulichimwi achimwi amuyeye kuti muziyanza 

amutunsiyansiya twenu nga zilategwani.  Mpawo mulange ma vesi mubone kuti Bbayibbele liti 

tuchite biyeni.   

Chilemeko Vesi Chiyanza chesu Bwami bwa Leza 

Mbutweelede kupona 
mbuli mulumi wamuntu 

Ba Kolose 3:19 

1 Pita 3:7 

Ba Efeso 5:25, 28, 33 

  

Mbutweelede kupona 
mbuli mukayintu 

wamuntu 

Matalikilo 2:18 

Ba Efeso 5:22-24, 33 

Mbutweelede kujata bana 
Ntembawuzyo 127:3 

Ba Efeso 6:4 
  

Mbutweelede kujata 
bamwi bantu  

Mateyo 22:36-40 

Luka 10:25-37 
  

Mbutwelede kujata 
basinkondoma 

Luka 6:27-31   

Nzila nzitutola aazyo 
mulimu 

Ba Kolose 3:22-4:1 

Ba Eeso 6:7-8 
  

Nzila nzitujata aazyo 
bwaanze 

Ntembawuzyo 24:1 

Matalikilo 1:28-30 

Matalikilo 2:15 

  

Chintu 
chipati/chikoloondo 

Mateyo 6:25-34 

Mateyo 22:36-40 
  

Nzila nzitutola aazyo lufu 
akufwa 

Jowani 11:25-26 

Ba Hebrayo 2:14-15 

Chiyubunuzyo 1:17-18 

  

Nzila nzitutola aazyo 
koomba 

Luka 6:22-23 

2 Ba Korinto 1:8-11 
  

 

 

Kuyandula Nzila zya Leza 

Muleeyi mviki nimunoobala bbayibbele mweelde kusanguna kuyandula nzila zya Leza nzimunga 

mulabelesya mubuumi bwenu. Nobala chaandano na chimpanzi muBbayibbele libuzye mibuzyo yone 

eeyi iitobela: 

• Eechi chimpanzi chindiyiisyayi aatala aLeza? 

• Eechi chimpanzi chindiyiisyayi aatala akuti ndeelede kupona biyeni?  

• Eechi chimpanzi chindiyiisyayi aatala akuti ndeelede kujata bamwi biyeni?  

• Eechi chimpanzi chindiyiisyayi aatala akuti ndeelede kujata biyeni bwaanze nakuti ndelede 

kubeleka biyeni na kubelsya biyeni mali?  

Chiiyo chane - 4: Zilemeko zya Bwami 

aMulimu 
 

Mpalamo mpati  

1. Kubeleka nchintu chikoloondo mubuumi bwesu nchitunga tulabelesya kweeta bulemu kuli 

Leza. Bbayibbele lilatutondeezya mbutweelede kulemeka milimu yesu ambutweelede 

kubeleka munzila yeeta bulemu kuli Leza.  

Zyakubelesya  

1. Handout 4.1 Malayilile akuyooma Mukabunnga Kaniini 

2. Bweendezi bwakubeleka bwakalembwa a John Wesley   

 

Ntalisyo  

NJOOMO MUMBUNGA MPATI 

• Kubeleka kukkala kakulanga mbuli kuti nkubotu nakuti nkubi?  

• Ntootuli tumwi tusimpi twaambula aatala azyamulimu mumulaka wenu?  

Matalikilo 1:28   

• Ngaali malayilile akusangunga akapegwa Adamu?  

• Eezi zyakachitika kali wabisya kale nakuti pe?  

Matalikilo 2:2 

• Leza wakalyookezya kunyamanzi? 

Makko 6:1-3 

• Jesu wakali kubeleka mulimuunzi katana talika kuyiisya?  

Mbuli mbutukubwene muma vesi aaya Leza wakali kubeleka. Alubo mbuli mbutwaanzidwe 

muchiimo cha Leza, twakaanzilwa kubeleka. Kuzwa kumatalikilo aanyika muntu katanabisya, muntu 

wakalikubeleka.   

Mubbuku lya Ruth, twiiya aatala a Ruth. Ulikuchija nzala aanyinazyala alimwi mbachete loko. 

Babweeda ku Moab nkaambo bamvwa kuti kulichakulya ooko. Ruth wajna mulimu mumuunda wa 

Boaz, ooyo wakamuyanda akumvwa eezyo nzyakali wachitila banyinazyala.   

• Niinzi nchakachita Boaz kuti agwasye Ruth? (Ruth 2:15-16) 

• Uyeya kuti nkaamboonzi nakatamupa biyo golosi?   

o Bnkaambo twaakaanzilwa kubeleka aboobo tujana kulemekwa kwiinda mukubeleka 

kwiinda kupegwa biyo. Akuchita oobo Boaz wakamuleka Ruth.   

Chiiyo chane - 4: Zilemeko zya Bwami a Mulimu  

 
 

 

Kubeleka mbuli mbukulangidwe mu Bbayibbele 

MUTUBUNGA TUNIINI 

Kamubelesya Handout 4.1 muyoome. Nzeezili zimwi zipa kuti tubeleke? Belesya ma vesi aatobela 

ayimwi mizeezo njuwajana kale kuzwa muchiiyo eechi.   

• 1 Tesalonikas 4:11-12 

• 1 Timoti 5:8 

• Ba Efeso 4:28 

• 1 ba Korinto 10:31 

 

NJOOMO MUMBUNGA MPATI 

• Uyeeya kuti Leza uyanda kuti tubeleke? 

• Bantu bajisi mibono iilibiyeni aatala akubeleka? 

• Leza naakali kubyala chilili, naakuti Jesu naakali mubezi, muyeeya kuti bakali kwiitola biyeni 

milimu yabo? 

• Ngatulaba biyeni ambono uulimbuli wa Leza? 

• Nga tulagwasya biyeni bamwi kuti babe amubono uulimbuli waLeza abalabo kumilimu yabo? 

 

AMUNTU AMUNTU 

• Wuubwene biyeni mulimu wako?  

• Weelede kusandula mabomneno aako na? 

Komba kuli Leza kuti akugwasye kubona mulimu wako mbuli mbawubona we akuti akupe mubono 

uulimbuli wakwe kumulimu. 

 

Misyobo ya Milimu  

NJOOMO MUMBUNGA MPATI 

• Uyeeya kuti mpiili na imwi milimu mipati na mikoloondo kwiinda iimwi na? Niinzi chipa kuti 

kube oobo?  

 

MUTUBUNGA TUNIINI  

• Nguuli mulimu Leza ngwaakapa Adam? 

• Nguuli mulimu Leza ngwaakapa Noah? 

• Nguuli mulimu Leza ngwaakapa Joseph? 

• Nguuli mulimu Leza ngwaakapa Daniel? 

• Nguuli mulimu Leza ngwaakapa Gideon? 

• Nguuli mulimu Leza ngwaakapa Moses? 

• Nguuli mulimu Leza ngwaakapa David? 

• Uyeeya kuti Leza wakali kunoobotelwa na kansinga aaba bantu bakachita mulimu 

wakukambawuka biyo munsondo kwiinda kuchita milimu njibakali kuchita?  

• Uyeeya kuti bantu aaba Leza wakabalanga mbuli bali aansi kwiinda bamwi na balimbuli 

bapayizi? Mbuli chitondeezyo, muyeeya kuti mulimu wa Mozesi wakali aansi na kwiinda wa 

Aaron? 

Muzeezo wakuti kuli iimwi milimu mipati kwiinda imwi akuti kuliimwi ilimunsi ayimwi tuujaniki pe 

mu bbayibbele. Eechi chakali chiyanza chaba Giliki alimwi chakazotolwa abana Kkilisito kuyoosika 

muchiindi chakusandulwa. BaGiliki bakalikuyeeya kuti milimu yazyamuuya njinjiyo ili aatala alimwi 

njilemekeka kuli Leza mpawo zimwi zintghu zili munsi loko alimwi tazilemekeki kuli Leza.  

Kakuli boobo teensi mbukubede pe mu Bbayibbele. Bbayibbele lisanguna  aaLeza kalikwaanza julu 

anyika. Kuli Matalikilo 2:8 tubona Leza kabyala chilili.  Leza, nguwe Leza ngutu komba akulemeka 

loko, ngwaka byala chilili. Aawo nitubeleka mumyuunda yesu, atuyeeye kuti Leza ngwakaba muli 

wakusanguna. Tulikuchita eezyo Leza nzyakachita myaaka myiingi kyayinda. Muzyiindi azyiindi Leza 

wakakkede kasuungwazya bantu kuti bamubelekele munzila zisiyene. Nikuba kuti kuba muvangeli 

nakuba mukambawusi mulimu uulemekeka, akulako kubeleka muchilili, kuba mubezik, kuba muyiisyi 

kulalemekeka loko kunembo lya Leza.  Tatuyandi biyo kuti bantu bachite mulimu wakutukomezya 

mumuuya, pesi tulabayanda alubo bantu balima chakulya chakuti tulye, tuyanda babeleka kuyaka 

kuti tujane maanda, tulabayanda alubo bayiisyi kuti bayiisye bana besu. John Wesley, muna Kkilisito 

wakazibinkana loko wakapona myaaka yiinda myaada yobile yayinda, wakatupa nzila zyakutobelezya 

mukubelek zitobela.  

 

Nzila zya John Wesley (Visual Aid 2) 

• Kubeleka takweelede kuchisa bulondozi bwako  

• Kubeleka takweelede kuchisa mpuli yako  

• Kubeleka takweelede kuchisa mamvwido aako 

• Kubeleka takweelede kuchisa basimabambanwa besu na kweezya kwabo kupanga mali 

• Kubeleka takweelede kuchisa mubili wasimabambanwa wesu.   

• Kubeleka takweelede kupa kuti simayakilane wako apange chibi. 

John Wesley wakaamba kuti munzila zyoonse zyamilimu nzitweelede kutobelezya tweelede 

kubeleka amanguzu eesu woonse. Tweelede kuyandula mali nyiingi kuchitila kuti tukonzye kulela 

mpuli zyesu, tulibambile kulilyajuunza antoomwe akupa kubachete. Muli eeyo nzila tulikulemeka 

Leza akubelesya zipo zyesu, manguzu antoomwe abulodozi mbwatupede Leza.  

 

NJOOMO MUMBUNGA MPATI 

Amulange nzila zya John Wesley 

• Nchechili chitondezyo chakuti zyoonse eezi zyeelede kupambulwa biyeni? 

Chiiyo chane - 4: Zilemeko zya Bwami a Mulimu  

 
o Kubeleka takweelede kuchisa bulondozi bwako — chamba kuti toyelede kubeleka 

zyiindi zipa kuti unjilane aamapenzi, mulimu uuteendelani akukonzya kwako 

mbulikupa mulimu uyanda manguzu miingi kumuntu uuchembede. 

o Mulimu tuuyelede pe kuchisa mpuli yako – mbuli kubeleka chiindi chilamfu loko 

zyakuti mpuli yako tochiiboni pe. Mbuli milimu iyanda kuti mweezi woonse koli kule 

ampuli yako kaatakwe nokozya kwiilanga pe.  

o Kubeleka taakwe nikwelede kuleyana aamamvwido eesu – kubbida na kulangia 

aansi umwi muntu. 

o Mulimu tuyelede pe kuchisa simabambanwa wako na kumukachizya kuchita mali - 

mbuli kuuzya chintu chikozyenie achili kuuzigwa amweenzinyokwe na kuuzya 

aamuulo waansi loko kwiinda mweenziyokwe kuti zyakwe tazyuulwi.  

o Mulimu tyelede pe kuchisa mubili wasimabambanwa wako mbuli kupanga bukande 

apolya.  

o Mulimu tuuyelede pe kupa kti simabambanwa wako achite chibi – kweendelezya 

bbawa.   

• Na katusyoma kuti milimu yoonse ilalemekeka kuli Leza, wako mulimu uubona biyeni? 

• Eezi zilanchizyaamba na kunzila njochitaayo mulimu wako? 

 

Leza Uli Aachiyandisyo Chipati Aatala Ambutuchita Milimu Yesu 

Zyiindi zyiingi kukkala kakwaambwa kuti babelesi bachi Kkilisito mbibatakonzyi loko pe kuchita 

milimu yabo.  

• Uyeeya kuti nkaamboonzi nilinga lilaba simpe eeli?  

• Zilachitika na kulindinywe eezi?  

• Uyeeya kuti Leza umvwa biyeni kuti bana Kkilisito kabaambwa oobu?  

Nikuba kuti Bbayibbele talyaambi aatala amilimu mipati na miniini kwiinda iimwi, pesi lilijisi zyiingi 

nzilyaamba aatala akuti tweelede kubeleka biyeni. Nchintu chipati mukati kamazuba eesu – 

tubelesya chiindi chesu nitubukide katuliikubeleka, aboobo tweelede kuchenjela munzila njitubeleka 

aayo.   

MUTUBUNGA TUNIINI 

Amulange mavesi aatobela aaya. Atuyiisyayi mavesi aaya atala amulimu? Kamuli mutbunga tuniini 

mupandulule mumunchali omwe.  

• 2 Tesalonika 3:10-12 

• Tusimpi 10:4 

• Tusimpi 19:15 

• Tusimpi 21:25 

Muyeeya kuti mavesi aaya ayiisyayi aatala anzila yesu yakubeleka?  

• 1 Ba Korinto 10:31 – Pa Bulemiu kuli Leza 

• Ba Kolose 3:23- Beleka mbuli ulikubelekela Leza 

Chiiyo chane - 4: Zilemeko zya Bwami a Mulimu  

 
NJOOMO MUMBUNGA MPATI 

Chimpanzi chipati chabuumi bwa Jesu wakali mubezi. Yeeya kuti umubone kali mubezi.   

• Muyeeya kuti zintu nzyalikupanga zyakali zibotu biyeni?   

• Yeeya kuti kansinga wakalikubelekela mubusena bomwe anguwe: kwalikunoli kulibiyeni 

kubeleka antoomwe a Jesu?    

• Walikunooli upona biyeni muchiindi chasikati?    

• Walikunooli ulijata biyeni aawo naatakwe uumulangide?  

Muchiindi chakusandulwa, kwakaba kusanduka kupati kwakachitika munzila bana Kkilisito njibakali 

kuchitaayo milimu yabo. Kakusanguna bantu bakasanguna kubala Bbayibbele kuti bamvwe 

mbulyaamba aatala abuumi bwabo bwama zuba woonse. Muli eecho chiindi, kwanoonga kuti 

mubezi wapanga tebuli, kunsi kwalyo wakalikulibotya mbuli aatala aalyo. Wakali kunoonga waamba 

kuti Leza ulakubona kunsi kwatebuli mbuli mbabona aatala, aboobo mubezi wakali kubelekela 

kubotezya Leza. Zintu zyakapangwa muli eecho chiindi nziimwi zyazintu zyamusyobo mubotu 

waatala kwiinda zyoonse zyakali zyapangwa akuzosika sunu.  

MUTUBUNGA TUNIINI 

Misobano  

Amusale mulimu mpawo muchite misobano yobile: umwi kulikutondezya muntu uulikubeleka 

munzila iipa bulemu kuli Leza, umwi kalikuchita mulimu munzila itapi bulemu kuli Leza. Muchite 

misobano yenu kunembo lyambunga yoonse mpati.  

MBUNGA MPATI 

Musule lyawumwi awumwi musobaano amuyoome: 

• Nzezili zimwi nzila nzimwabona muntu kalikubelesya mumulimu wakwe kuti ape bulemu kuli 

Leza?  

• Nzeezili zimwi nzila zyatachitwa mumulimu kumuntu walikuchita mulimu uutalemeki Leza?  

• Njiili imwi mizeezo njitunga tulayungizya aawa?  

KULI LINGULA OMWINI 

Yeeya aatala amulimu wako. Nzeezili zimwi nzila nzyolemeka aazyo Leza mumulimu wako? Kumbila 

Leza akutondeezye zimwi zintu nzyonga ulachita munzila iilimbubo kuti umupe bulemu.  

Chiiyo chamusanu - 5: Kuyaka Bwami 

bwa Leza 
 

Mpalamo mpati  

1. Tweelede kulilemeka mubuumi bwesu amuntu antoomwe amumpuli zyesu kuchitila kuti 

tukonzye kweeta kusanduka muzyeengele zyesu zikonzye kuba mu Bwami bwa Leza. 

Zyakubelesya  

1. Handout 5.1 ‘Imwi mpuli yachi Kkilisito yeeta busandu’ Lwaano 

2. Handout 5.2 Nzila yakuba Muyaki wa Bwami 

3. Poster –Muntu mwini kuya ku Mpuli 

 

Zisanguna Aaswebo 

Muchiiyo chakusanguna twaambula aatala anzila Leza njakapa aayo chilengaano chibotu.    

• Nchilengaano nzi eechi?   

o Bwami bwa Leza 

• Niinzi nchitunga tulachita kuti tusangune kuzuzikizya chilengaano eechi?  

 

Cheengele Chakasandulwa  

Mubale Lwaano Lutobela.  

Muli bumwi busena, bana Kkilisito bakazibinkene loko akuba bachete. Mpuli nyiingi zyakali kujana 

mali yaansi loko. Myuunda yabo njibakali kulima yakali kule loko amyuunzi yabo, alimwi bakali 

kweelela kuti banyampule zilyo nzibakalikutebula aamutwe aamakuko nkaambo mugwagwa wakali 

mubi zyakuti moota teezyakali kukonzya kweenda aawo pe. Ayimwi mpuli yakali kutebula mupunga 

wakali kuzulula biyo chimpanzi chamwaaka kuti balye. Nkaambo teebakali kumvwisisisya nzila 

zyakubamba mali njibakali kujana, amwaaka mpuli eezi zyakali kunjilana aazikwelete. Teemwakali 

zimbuzi pe mubusena oobo alimwi bantu balikukkala kabachiswa. Tuunzi twabo twakali tuniini 

alimwi twaanda twabo twalikukkala katuzuza. Bana bamubusena oobo tebakali kwiinka yinka pe 

kuchikolo. Insondo ayilayo yakaliniini alimwi yakali aabuchete amapenzi mapati nkaambo 

kakulwanisigwa abakunze akwaanzana kwabanyu mukati.   

Mbunga zilangene aalusumpuko tezyakali kuzumizigwa pe kubelekela mumasena aaya alimwi 

taakwe nikwakali bulangizi bwakuzoozwa mubuchete pe. Pesi eezi zyakasanduka awo umwi 

mwaalumi abanakwe nibakasika kuzoyiisya bapati bansondo aatala akuti ngabalayanda biyeni 

basimayakilane babo, akuti Bwami bwa Leza bwaambanzi. Aba taakwe nibakapa bapati bansondo 

aaba mali, pesi bakabayiisya biyo aatala akuswiilila Leza amilawu yakwe.    

Chiiyo chamusanu - 5: Kuyaka Bwami bwa Leza 

  

Basinsondo bakasandula kuli nzibakali bayiiya akugwasya bamwi mumasena aabo. Bakalungisya 

akukomezya migwagwa. Bakagwasyania muzyiindi zyakutebula. Bakayaka maanda akubusya aayo 

akali adilika. Bakatola bana kuzikolo. Bakajatana kabotu mumakwatano aabo.  

Mukati kamyaaka musanu, cheengele eechi chakali chasanduka buzwide! Bapati babusena oobo 

bakasika bazowaambila basikubayiisya abaya mwaalumi abanakwe kuti tabachili bachete pe. Mali 

zyabo zyakali zyavula. Baaba abulondozi buntuloko. Bana babo bakali kwiinka kucikolo. Chipati, 

nsondo yakakomena. Bantu biingi loko mucheengele eechi bakasanduka baba banaKkilisito. Nsondo 

yakali yazooba abulyodilano buntuloko abeedezi bamilawu mubusena ooboalimwi teeyakachili 

kuswaanana aamapenzi akulwana.  

Awo kamwi kabunga kabantu bakalikuzwa kumbunga zyababelesi balusumpuko bachii Kkilisito 

nibakasika kuzobona busena oobo, tebakasyoma pe kuti busena bwakali buchete loko mumyaaka 

musanu yiinda bwasanduka oobo. Nibakabona kuti busena oobu bwakali bwasanduka loko 

muchiindi chifwiifwi bakagamba loko! Bakasanguna kubuzya kuli balupati kuti “Niinzi 

nchimwakachita kuti mweete kusanduka kuliboobu?”    

Mulizi na kuti bapati aaba bakatyeni? Awumwi wakabapa nsandulo yakuti: “Twakaswiilila Leza.”   

NJOOMO MUMBUNGA MPATI 

• Niinzi chakasanduka mucheengele eechi?  

• Eezi nzintu zyamuuya nakuti eezyo zijatika?  

• Basikubeleka balusumpuko nibakabuzya kubapati kuti niinzi nchibakali bachita kuti kube 

kusanduka kuli boobu, muyeeya kuti bakalikulangila nsandulo yakutyeni?  

• Ninsandulonzi njibakapa boonse?   

• Nsondo zyakachitayi muzyeengele zyazyo kuti zitondeezye kuswiilila Leza?  

 

Tulasandula Biyeni Cheengele Chesu? 

Na katuyanda kubona cheengele chesu kachisandukide tweelede kweenda mukulemeka Leza. 

Chakusanguna nkusandula buumi bwesu. Tweelede kusandula kubikka zilemeko zyaBwami kuli 

zyoonse nzituchita.   

NJOOMO MUMBUNGA MPATI 

• Bwalikulonooli biyeni buumi bwesu kansinga tulaswiilila kuyanda kwa Leza zyiindi zyoonse 

amazuba woonse?   

• Yeeya zimwi zintu ziche nzyochita abuzuba. Kaansinga walikulemeka kuyanda kwa Leza 

muchiindi choonse, walikunoozichita na eezyo nzyoli kuchita? Walikunozichita muliimbi na 

nzila?   

• Kuyanda kwa Leza kunjila biyeni muzintu zizibilikide zilimbuli koona, kulya, kujika, kubyala 

mumuunda na kuteka maanzi? Leza ulaaluyando na anzila njituchita aayo eezi zintu?  

• Bala kuli Mateyo 6:25-33 

o Niinzi nchibakali kuli kataazya aacho bantu? Nzintu zyamuuya nakuti zijatika?   

o Yakatyeni nsandulo ya Jesu?  

o Uyeeya kuti Jesu wakali kwaambaanzi? Nga tulabuyandula biyeni Bwami bwa Leza 

muli zyoonse?    

Chilakonzeka kutamvwisisika kuti bantu nibakasika kuli Jesu kabamwaambila penzi lyakubula 

chakulya achakunywa, We wakabasandula kuti, “muyanduule Bwami bwa Leza saansi.” Chaambaanzi 

echo? Chaamba kuti tatweelede na kuziyeeya eezi zintu, pesi tukkale biyo katulikuchita zintu 

zyamuuya zilimbuli kukomba? Na twachita oobo nga bulaba buumi buntuloko na?  

Bubotu bwazyo kulindiswe, tulaawe muntu wakapona buumi bubotu wakachita luyando lwa Leza 

zyiindi zyoonse: Jesu (Joni 14:31). Tulakonzya kulanga buumi bwakwe mpawo tualbona kuti niinzi 

kuyanduula Bwami bwa Leza sansi. Amulange mavesi aaya. Atwaambila nzi aatala azimwi zintu 

nzyakachita Jesu?  

• Makko 6:3 – kuyoosika myaaka yamakumi aatatu yakuzyalwa Jesu wakali mubezi. 

Mucheengele chakwe taakwe nibakali kumubona mbuli muntu wamuuya usumpukide kali 

muzululi, pesi mbuli muntu biyo mbuli bamwi. Jesu kali mubezi, wakali kutobelezya buumi 

bubotu. Taakwe nichakabawo pe chiindi mubuumi bwa Jesu nakazwa kunembo lya Luyando 

lwa Leza. Kunzwa kumyaaka iinga ilaba kumi kuyoosika myaaka makumi otatwe, Luyando 

lwa Leza kuli Jesu lwakali lwakuti atobele bbindawuko lyabazyali bakwe alimwi wakali 

mubezi.  

• Joni 21:9-14 – Jesu wakakajikila basikwiiya bakwe chakulya.   

• Mak 4:38 – Nakakatala Jesu wakalyookezya. 

• Jon 2:1-2 – Jesu wakayinka kumuchado. 

• Eezi nzitu biyo na, naakuti nzintu zyamuuya?    

o Nzintu biyo alimwi Jesu nzezintu nzyakali kuyusa kachita. Nakali kuyanduula Bwami 

bwa Leza chiindi choonse, wakuli kuyusa lubo kachita zinu zizibilikide. Muli eecho 

chiindi taakwe naakali kuzwa pe muluyando lwa Leza, pesi wakali kubelekela /leza 

mubuzwide.  

Bala kuli Makko 1:21-34  

• Njiil imwi milimu njaakachita Jesu mubuzuba oobu?  

Muma vesi aaya tubona Sabata buumi bwa Jesu. Wakabukila ku Chikombelo ooko nkwaakali 

kuyiisya. Mpawo nakamana wakayinka kung’anda ya Pita, naakazwa kuponia banyina aa Pita, 

wakalyookezya aawo banyina aPita nibakali kubakutawukila kalili sikati. Igolezya wakazwa 

wakubelekela bamwi ooko nkwalikusilika bachiswa.  

• Eezi zyeendelana biyeni anzila njitujata aayo buzuba bwesu bwa Nsondo? Zisiyene aali, 

alimwi zikozyenie aali?  

Mbuli mbutukubwene, kumyaaka yakusanguna yakupona kwakwe Jesu wakali mubezi. Nikuba 

naakasanguna kuyiisya bamwi, taakwe naakamana chiindi choonse kali kalikukomba akuyiisya. 

Wakanoonga waya kukulya abazolani bakwe, wakalikubelekela bazolani bakwe, alimwi wanoona 

walala akulyookezya. Zyoonse nzyakalikuchita zyakali kabotu kunembo amuluyando lwa Leza. 

Nikuba muchiindi naakali kuchita zintu zizibilikide, wakalikuzichita munzila Leza njakali kuyanda 

aayo.  

Lawrence 

Kumyaaka yama 60 umwi mwaalumi wakazyalwa kunyika ya France. Wakasanduka waba muna 

Kkilisito kali amyaaka kkumi lilamusanu ayitatu, kali wayinda myaaka makumi aabilii, wakalibuzya 

kuti uyanda kubelekela Leza mubuzwide. Wakayinka kuli bumwi busena bwa nsondo ooko 

nkwakankupegwa zina lya kuti Mukwesu Lawrence. Wakali kuyeeya kuti kuyokkalila aansondo 

kulamupa mweenya wakuti unoli muchikombelo chiindi choonse kali kukomba akutembawula Leza. 

Pesi, wakalijana kali wapegwa mulimu wakubeleka mung’anda yakujikila aawo bamwi kabala 

kuchikombelo. Wakabijilwa loko kupegwa mulimu uliboobo kati taakwe nchuuwamba pe.  

NJOOMO MUTUBUNGA TUNIINI 

• Kaansinga wakali wamuswaana Lawrence mukati kamyaaka ilikumi yakubeleka kwakwe 

ooku walikunomupa mjwi alibyeni?  

• Uyeeya kuti mulimu wa Lawrence wamunjikilo wakali aansi kwiinda ooyo wabakali kubeleka 

muchikombelo na?  

• Bala mavesi aatobela mpawo ulange kuti ayendelana biyeni akaano aaka:  

o Mateyo 25:40 (34-40) 

o 1 ba Korinto 10:31 

o 1 ba Korinto 13:1-3 

Musule lyamyaaka kkumi Lawrence wakachibona kachiluleme alimwi wakakubona kuti ulakonzya 

kukomba Leza kakutalangwi kuti ulaali. Wakakkala munjikilo, pesi kwalino wakalimvwa kali 

mubuliwo bwa Leza kakubaanga uliikukomba muchikombelo.  

Bbayibbele litutondezya kuti Leza uyandisya biyo nzila njituchita aayo zintu peepe kuti nchinyamayi 

nchitwachita, biyo kuti eecho nchitulikuchita kachitali chibi. Choonse nchituchita chilakonzya kweeta 

bulemu kuli Leza.   

 

Kuzwa kuMuntu Mwiini kuya kuMpuli mpawo ku Zyeengele 

Kusandulwa kusangunina kumuntu kali aalikke mpawo kwiinkile kunembo kumpuli, kukasike 

kucheengele choonse akunyika yoonse. Mulimu utola chiindi oyu. Na bantu ampuli zyabo balemeka 

Leza, zilagwasya mucheengele chabo. Aawo zyeengele nizisanguna kupona mukulemeka Leza zipa 

kuti zyeengele zili afwiifwi azilazyo zilemeke mpawo zilaya kunyika yoonse. 

 

 

 

 

 

 

Muntu 

Cheengele  

Mpuli 

Nyika 

Mpuli  

Mubale mavesi aatobela:  

• Dut  6:7 

• Tito  2:3-4 

• 1 Timoti 3:12 

• Tito  1:6 

• Tweelede kuba chitoondeezyo chili biyeni kumpuli zyesu?  

o Tweelede kubayiisya akuba chitondeezyo chibotu kuli mbabo.  

Mubale kuli Luka 2:52 

• Nchiiyo nzi nchitwakayiiya kuzwa kuvesi eeyi mukwiiya kwakayinda? 

o Tweelede kukomena mumabazu woonse aane. 

 

MUTUBUNGA TUNIINI 

Amuzwe anzila nyiingi nzimunga mulakonzya kugwasya aazyo mpuli zyenu kuti zikomene mumabazu 

woonse aane mbuli mbukweelede. Chita kuti awumwi muntu atole chintu chomwe nchanga ulachita 

munsi lyawumwi awumwi mutwe wamakani (bulyidilano, zyamuuya, zijatika antoomwe 

azyamuboongo) muliino mviki.  

 

Zyeengele  

Awo mpuli nizisanduka zilayanda kubona zyeengele zyazyo kazisandulwa azilazyo. Mubale lwaano 

lutobela lwawumwi mwaalumi ampuli yakwe bakasandula cheengele chabo. (Na kolabantu bayiide 

bape handout 5.1 ubakumbile kuti awumwi alibalile alikke.) 

Aka nkaano kasimpe kawumwi mwaalumi wakalongela kuli bumwi busena bwakatalikwe ba Kkilisito 

kuti akaabane abantu bamubusena oobo aatala azya Kkilisito. Wakalikuyanda kubona Bwami bwa 

Leza kabuyakwa alimwi buumi bwabantu kabusandulwa mumabazu woonse – muuya, bulyidilano 

abamwi, boongo azijatika. . 

 

Impuli Yomwe Yachi Kkilisito Yeeta Busandu 

Mumyaaka yone yayinda aawo mukambawusi naakasika mubusena oobu bantu boonse bakali 

balusyomo lwachi Hindu. Busena oobo bwakayakidwe atala akalundu kiitwa kuti The Himalayas 

kabuli busena buli mujulu loko loko. Kasinzo kaniini kuzwa agunzi eelyo kwaakali pulazi lyalikulimwa 

masamba. Bantu biingi bamugunzi eelyo nkubakali kubeleka. Pesi mifolo yabo yakali aansi loko 

zyakuti kupona kwabo kwali kuyumi nansya kabala aamulimu. 

Gunzi eeli lyakayakidwe myuuzi iizakede izika makkumi aabili aalamusanu maanda kavumbidwe 

aamazeng’e. Tamukwe nimwakali zimbuzi pe muguzi eeli. Nkaambo kakuti busena oobo bwakali 

mujulu loko bwakali kutontola; kakuliboobo, bana bakalikweenda mumano kabala aamatumbu 

azimbide. 

 Awumwi muunzi wakayakilidwe akawunda. Bakalikujikila mukaanda kambi kakazwide busi aamulilo 

uutajalidwe pe, mipika yakali kukkazikwa amasuwa otatwe. Tukuku twakali kuboneka katuchijaana 

katunjila akuzwa muzyaanda eezyo alimwi lubuwa lwakazwide tombe.  

Chikolo nchibakali kuti nchichili afwiifwi chakali musinzo wamakilomita aabili. Kwakali kule kuti bana 

beende musinzo ooyo lubbe alimwi bakali amulimu ngubakeelede kuchita aamuunzi. Aboobo bana 

biingi taakwe nibakali kwinka pe kuchikolo. Bapati biingi tebakali kukonzya pe kubala akulemba 

aboobo bakali kukkala kababbidikizigwa abakuli aamwi magunzi.  

Kwakali zilili ziche nkaambo manzi aakalikutekwa kumusinzo wamakilomita obile. Kwakali 

kubayumina kuteka manzi akunywa akusapa zizwaato, mpo kuteka akutiilila zilili kwakali kuyumu 

kwiindilila. Kwakali payipi yakalikweeta manzi kuzwa kumulonga pesi yakali yafwa alimwi taakwe 

nchibakachita pe bantu kuti bayibusye.  

Mvula teyakali kuwa kabotu pe, yakanoonga amwi yazowa lumwi biyo mumwaka ngubanoonga 

bakonzya kuti balime bajane chakulya chiche chamupunga. Taakwe nibakali abusena pe achiindi 

chakuti balime zisyu. Bakanoonga kuti ooyo mwaka kakuli mbubo bakali kukonzya kuti bajane 

chakulya chibamanina mwaaka kuyosika lubo chimbi chiindi chakutebula.  

Aaba bantu bakalikusyoma lusyomo lwachi Hindu alimwi bakali aabaleza biingi mbibakali kukomba. 

Kuli baleza biinda miliyoni yomwe belede kuti bantu balysomo lwachi Hindu kabalikupiililwa 

kulimbabo. Chiindi choonse banoonga kuti balya bakalikulosya losya chimwi chakulya nchibakali kuti 

nchamyuuya yeendeenda.  

Bakalangene aakuzundwa akubula chaamba muli lyajuunza lyabo. Bakali kulangila biyo kuti bazofwa 

amwi bazozyalwa lubo kabazyalilwa kubuumi buli mbubo. Pesi kwakaliwo alubo lusyomo lwakuti kuti 

tebotezya baleza babo mubuumi buza balikuzozyalwa kabali bankala nakuti bakkiti. Bakalibwene 

kabatakwe nzila yakuligwasya.  

Lepcha wakali muvangeli wakalongela mubusena oobu. Wakayiya nzila zyakugwasya bamwi 

mulizyabulondozi bwabo alimwi wakachita zyiiyo zyamweezi womwe. Naakamana zyiiyo zyakwe 

wakalongela mucheengele eechi ampuli yakwe kuti bakagwasyanie abasimayakilane babo aabo 

balangene aapenzi kuzwa kuzyiiyo zyakwe. Bakali aalubuwa lusalede alimwi bakali anjikilo yakali 

aakujikila alimujulu akalikupa kuti babelesye nkuni nche alimwi kujika kuube. Bakayaka kalugu 

kaniini kakubikila nkuku zyabo. Bakabyala kalili kaniini kachisyu, alimwi zisyu eezi zyakagwasya kuti 

bana babo babe aabulondozi buntuloko. Bakali aachimbuzi chaanze alimwi bana babo teebakali 

kukkala kabachiswa mbuli bamwi.  

Lepcha wakabikka chigabba chakutelekezezya manzi amvula niiwa munsi aakaluli. Bamwi abalabo 

bakatobelezya eezi aboobo lino nga niyawa mvula bajana manzi.  

Bakagwasyania abantu mucheengele eecho kuti babusilizye payipi yamanzi kuzwa kumulonga kuza 

kugunzi, aboobo lino gunzi eeli lyakaba aamanzi, akavula aakutiilila zisyu akabawo. Bantu biingi 

bakayaka zilugu antoomwe azimbuzi zitanunki zyakagwasya kuchesya nzi.  

Mpuli ya Lepcha niyakasika yakasanguna kuyiisya bana abapati bakali kuyanda kwiiya kulemba 

akubala. Bakasanguna kuyiisya bana abachikomena kubala. Bwasunu, cheengele eechi chakaba 

aachikolo chiyiisya kuyoosika kumuntambiliko wane kuchikolo chaansi.  

 Kwaka yakwa nsondo nikuba ichili niini zwayo pesi mukati kampuli zili makumi aabili aala musanu, 

zili makumi aabili azitatu zyakasanduka zyatambula Kkilisito. Zyoonse eezi zyakachitika nkaambo 

mpuli yomwe yakalipeda kugwasya bantu kwiinda mumajwi aayo antoomwe anchito.  

Lino bantu bakaba aachaamba, bakaziba kuti balakonzya kupona buumi buntuloko bwajuunza 

nkaambo biyo kampuli yomwe yakaba aachiyandisyo chakugwasya aboobo yakasika yazoowabila 

beenzinyina buumi bwabo.  

Lwaano olu lwachila chakukkala kalwaambulwa kubwiinga nyika bwachisi cha India antoomwe 

akubuzwezuba bwa nyika ya Nepal. Sunu nchito ziliboobu zilikuchitika muzyeengele zisika mwaanda 

amakumi obile mubusena oobo. Buumi bwabantu bulikusanduka muzila zijatika. Zyeengele azilazyo 

zilikusanduka muli zyamuuya nkaambo kwakaba tubunga tunjilila mumaanda tusika mwaanda 

ulamusanu atubili twakasangunwa, mpawo tusika kumi atubili tujisi mpango myaanda yobile.  

Bakambawusi bamu India bakabumba yabo nsondo mpati njibalikwiita kuti niAgape, alimwi tubunga 

tuniini toonse ootu tulangilwa kujatana tunjile mulinjiyeeyi mpati. Na kwaba mpuli yomwe yachi 

Kkilisito iila moyo ulimbuli wampuli ya Lepcha wakuyanda kubona lusumpuko mucheengele chayo, 

nzipati zintu zinga zilasanduka loko na kakuli kuyaandula luyando lwa Leza antoomwe akuti kakuli 

kulipeda kuchita luyando lwa Leza. Zimwi mpuli zyakaba aanzila zyakuyiisya bamwi kazyiimvwilidi 

nsondo alimwi bantu bachita milimo munsondo bachila kukkala kabayiisigwa. Tulangila kuti 

muchiindi chiboola zilikuchitika mumpuli zichitike mucheengele choonse.  

• Nkookuli kumwi kusanduka kwakeetwa aLepcha kucheengele echi? Mulange lubo lwaano 

oolu mpawo mulembe aansi zintu zisiyene munsi lyamitwe yamakani yakuti bulyidilano, 

abamwi, zyamuuya, boongo, azijatika.  

• Wakakweeta biyeni kusanduka ooku?  Wakasanguna ani? Mpuli yakwe 

• Lino cheengele chasiyana biyeni nkaambo ka Lepcha?  

• Nga ulaba biyeni mbuli Lepcha mucheengele chako?  

Ziba: muzyiiyo ziyoba zyachine tuyoyeta zyiiyo zyabulondozi zilimbuli eezyo zyakayiigwa a Lepcha.   

 

Zimwi Zikozyanisyo Zyabantu Bakayaka Bwami bwa Leza  

Amubale twaano toonse tutobela kamuyabwiizya akusandula mibuzyo iyabweenda atwaano ootu. 

Kusikila kuZibbadela 

Umwi Mukambawusi muliimwi nyika wakalikuyabwaabila tubbuku twa jwi lya Leza kuzikombelo 

zyamachi Islam zitegwa ma Mosque. Fulumende taakwe nakabotelwa pe azeezyo mpawo 

bakamwiimika kubeleka mbuli mukambawusi. Nzila yakwe yakukambawukila bantu 

teyakalikutambulika pe. Limwi zuba wakanjila zyiyo nzyakayiiya atala akutondeezya luyando lwa Leza 

kwiinda mukuchita Nchito zya Luyando. Wakayeeya nzila mpya. Wakabweza bantu bane bakalipeda 

kubeleka aawe, wakawula chinkwa mpawo wakakumbila mupati wachibbadela kuti aswayile 

bachiswa, akubakombela. Bakapegwa nzumizyo, pesi bakapegwa kuti baswayile kuma wadi ooko 

kwakali bachiswa loko: bakatolwa ku wadi yakali aabantu bakalikuchiswa malwazi aatasiliki. Umwi 

wakali mwaalumi wakali wakkala myaaka myiingi kataambuli pe. Taakali kweenda pe wakali 



  

26 

 

Chiiyo chamusanu - 5: Kuyaka Bwami bwa Leza 

 kuyavula biya. Busyu bwakwe bwakali zimbide. Kumwi kutwi kwakwe kwakali kupati kwiindilila. 

Wakalikununka kwiindilide. Wakali aatombe. Bakali kumuswayila banoonga nibamujata tabayandi 

pe kujata chimbi chintu kabatana samba maboko aabo.  

Mviki yakatobela, mukambawusi ooyu abantu bakwe bakaboola lubo. Mwalumi mulamfu uulamubili 

muniini wakalimvwi kusule amulyango wang’anda yabantu bapengede, ngwakabatambula. 

Bakamukumbila kuti abato kukabunga kabamwi bantu bachiswa. Oyu mwaalumi wakabaambila kuti 

nguwe ngubakakombela mumviki yayinda – inkombyo zyabo zyakali zyamusandula zyakutgi 

wakalikuyanda kuti bakombele lubo. Pesi aba bantu amukambawusi taakwe nibakamuziba pe, 

alimwi bakamwaambila kuti teensi bakalikwe chiindi chilamfu pe bayanda kutolwa kulibamwi 

bachiswa. Wakachita oobo alimwi babelesi bamuchibbadela bakamwaambila mukambawusi kuti 

ngonguwe mwaalumi ngubakakombelede mviki yayinda. Bakagambilwa loko. Uulya mwaalumi 

wakali wapona. Wakali wasanguna kwaambula akweenda. Wakali wakonzya akulemba. Aboobo 

bulwazi bwakwe bwakasandulwa kuzwa kuzina lyakutasilikika bwapegwa zina lyabulwazi busilikika.   

Chiindi chakiinda kabunga aaka kakaswini kakasika kuzokombela bachiswa akweeta chinkwa 

azizwaato. Bamwi bachiswa abalabo bakasanguna kupona. Chiindi chakaboola kabunga aaka 

kakakumbilwa kutgi kasike kazokombele bachiswa boonse baachibbadela eechi bakali kusika 

myaanda musanu ayitatu antoomwe ababelesi bachibbadela eechi.  Leza wakabayungizya 

zyakubelesya awo bamwi nibakamvwa zyakalikuchitika amilimu eeyi. Mumyaaka yotatwe akupegwa 

nzumizyo kuzwa kbapati babusena, kabunga kabasikulipeda kakali kaba mbunga mpati yakali 

kukombela bantu muzibbadela basika zyuuli zyobile zilamyaanda musanuawimwi amviki amviki 

muzibbadela zisika musanu zyamubusena oobo, myuunzi yabamuchaala ilimusanu, ntolongo 

zyhobile antoomwe amasena agwasya bantu babelesya zikola aabili. Mbakazosanguna kugwasya 

bana bamumigwagwa abatakwe myuunzi.   

• Niinzi chakachitika mulwaano olu?  

• Niinzi chakeetelezya zyoonse eezi?  

• Wakachitaanzi?  

• Yakaba nzi mpindu? 

• Cheengele chakwe lino chakakomena na mukupona mbuli mbayanda Leza nape nkaambo 

kanchito zyakwe?  

• Twiiyayi kuzwa mulwaano olu?  

 

Kuzwa kuku Syonsegwa kuya kukuba Muzululi 

Kwakali umwi mukambawusi muliimwi nyika wakali kukkala kayitwa kunkamba yabakapokola. 

Amwaaka bakapokola bakalikusika tusika musanu akamwi kuzyiiyo nzyaanonga ulikuyisya 

bamwaanga. Limwi zuba wakayiiya aatala anzila zyakuyaka Bwami bwa Leza mpawo wakasanguna 

kuyiisya nsondo yakwe. Wakasanguna kusungwaazya nsondo yakwe abaabo bakali munsi lyakwe 

kuti basangune kuchita milimo yakugwasya basimabambanwa babo akuti bapone munzila njanga 

ulayanda Leza.   

Insondo zyakachita milimu myiingi: kupa kubachete, bakayakila bamuka mufu maanda, bakalungisya 

migwagwa akuyaka zimbuzi azimwi zyiingi. Nsondo yakasanguna kukomena alimwi basyomi abalabo 

bakakomena mulusyomo lwabo. Nchito mbi zilimbuli kukolwa kusaana makkasi zyakalekwa 

mubusena oobo. Mubuniini balupati bafulumende bakasanguna kusanduka azintu zibotu 



  

27 

 

Chiiyo chamusanu - 5: Kuyaka Bwami bwa Leza 

 zyakalikuchitwa ansondo zyakalikuzulwidwa amukambawusi ooyu. Aboobo mukambawuso ooyu 

bakamupa chuuno chakuzulula mubusena oobo. Wakasanguna muchuuno chakwe chipya akuyiisya 

bantu bakali munsi lyakwe zyiiyo zyabulondozi kuchitila kuti bakonzye kuyiisya bamwi mucheengele 

choonse. Lino bulondozi bwabantu bakkala mubusena oobo bwakasumpuka.  

• Wakachitaayi Mukambawusi ooyu?  

• Muliili nzila njali kuyaka aayo Bwami bwa Leza?  

• Mpindu yakaba nzi?  

• Nzeezili zimwi zyiiyo nzitunga tulajana kuzwa mulwano olu nzitunga tulabelesya mubuumi 

bwesu? 

 

Bana Bayiiya Chikolo 

Mulibumwi busena bana bayinka kuchikolo mbache loko. Umwi mwaalumi, naakabona biukoloondo 

bwa lwiiyo, wakayeeya kuti achite chimwi chintu atala azeezi. Wakaambula aabamwi munsondo 

mpawo babungana kabali kabunga kaniini aabo bakalipeda kuto bagwasye muchilengaano chakwe 

eechi chakumana pezi eli. Bakasanguna kweenda amuunzi amuunzi kabayabusungwazya bantu kuti 

batole bana babo kuchikolo. Aboobo bana bamubusena oobu boonse bakayinka kuchikolo. Bapati 

bazikolo nibakabona zyakali kuchitika bakakumbila mwaalumi ooyu kuti ayinke lubo kuli aambi 

masena kayabusungwazya kuti bana baye kuchikolo. Lino teensi bana bamubusena bwakwe abulike 

pe, pese amumasena ngibayakilene aawo boonse bakali bachila kwiinka kuchikolo lubbe.  

• Muliili nzila njali kuyaka aayo bwami bwa Leza ooyu mwaalumi?  

• Zilakonzeka biyeni kuchita zili boobu mucheengele chesu?  

Toonse tulakonzya kuba umwi weeta busandu muzyeengele zyesu. Aba bantu teensi 

bakalongezezegwe kweiinda bamwi pe. Mbantu biyo balimbuli ndime ayebo. Bamwi bakali aalwiyo 

luche pesi bakalipeda kuyaka Bwami bwa Leza muzyeengele zyabo.  

 

Ulaba Biyeni Muyaki wa Bwami  

Leza ulakonzya kuchita zyoonse nzyayanda. Ulakonzya kuli yakila Bwami bwakwe katutawo swe. Pesi 

teensi ngangawo pe mabambe aakwe; mabambe Aakwe ngakubelesya ndiswe kuti tuyake Bwami 

Bwakwe. Kuyaka Bwami bwa Leza kusanguna aandiswe. Babalile na kubapa Handout 5.3 bayiiyi. 

Baambile kuti bayeeye kukomba kuti ngabalasandula biyeni.  

 

Baabile Handout 5.2 – Nzila yakuyaka Bwami bwa Leza 

1. Sanguna aanduwe 

Chakusanguna kuti ubone Bwami bwa Leza kabuyakwa mubuumi bwako, mumpuli yako, 

munsondo yako, mucheengele chako, amunyika yako nkulilanga omwini. Ulalipeda na 

kubelesegwa aLeza? Ulalipeda na kuteelela Leza chiindi choonse mumabazu woonse abuumi 

bwako? Muliino mviki nzeezili zintu zibili na chomwe nconga ulachita?  

Yiisya akusungwaazya mpuli yako  

Nosanguna kubelekela Bwami bwa Leza mubuumi bwako sungwaazya mpuli yako ayilayo 

kuti ichite mbubo. Nitubala akwiiya, tweelede kuti katui kuyiisya ampuli zyesu (Deut. 6:7) 

kulizyoonse nzituchita. Yanduula nzila zyakuyiisya mpuli yako kuli nzyochita, kwiinda 

mukwambula aabo, akuyaandula nzila zyakubagwasya kuti bagwasye bamwi.  

Yeeya zintu nzwakalipeda kuchita muchiiyo mumabazu abuumi bwako woonse aane mpawo 

ugwasye bampuli yako abalabo kuti bakomene mumabazu aayo.  

Kumbila Leza akubelesye kuti ugume bamwi 

Sanguna akukomba kokumbila Leza kuti akugwasye kuti ukonzye kuguma bamwi. Yanduula 

myeenya. Nobona bantu bachete, kumbila kuli Leza kuti akugwasye kubona nzila 

zyakubagwasya. 

Leza ulilipedelede mubuzwide mukutugwasya kuyaka Bwami Bwakwe.  

Belekela Bamwi 

Njila mukati kamabambe akuchita Nchito zya Luyando mpawo uyanduule zimbi nzila 

zyakugwasya. Nansya koyeeya kuti tokonzyi kuchita zipati, welede kubelesye zipo zyoonse 

zyakupede Leza kuti ubelekele bamwi. Nobeleka aawo ulasanguna kukomena alimwi 

uzobona kuti wabukonzya kuchita zyiingi.  

Bwami  bwa Leza 
 

Mpalamo Mpati  

1. Mvwisisisya kuti nsondo yelede kuba kunembo mutwaambo tulangene aakusandulwa 

kwazyeengele kuti zilangike Bwami bwa Leza.  

2. Mvwisisisya kuti muntu woonse mukati kansondo mukoloondo alimwi bantu boonse belede 

kunjila mumabambe akuyaka Bwami bwa Lza  

 

Zyakubelsya  

1. Makkadi atondeezya zizo zyamubili.  

 

Intalisyo  

Muchiiyo chesu chayinda twakalanga nzila zyakusanduka – mbuli mbuzisanguna aayebo kaziya 

kumpuli, kucheengele akunyika yoonse. Kakuli boobo kulichimwi chintu chikoloondo kumabambe 

aaya: nsondo.  

Kuti chizwidilile chilengaano eechi, mabambe aaLeza ngakuti nsondo ibe aamulimu mupati 

wakuchita munzila zyakusanduka.  

Bala kuli ba Efeso 1:22-23 

• Nguuli mulimu wansondo? 

o Kuzuzikizya mulimu wa Jesu 

Bala kuli baEfeso 3:10 

• Leza ulikubelesyayi kuti busongo Bwakwe buzibinkane?  

o Nsondo 

Aya mavesi teensi mawuba loko pe kumvwisisisya pesi alatuyeezya kuti Leza wakapa nsondo mulimu 

mupati mukuyakwa kwa Bwami bwakwe. Nsondo mubili wa Kkilisito, mulimu wanso wakuzuzikizya 

mulimu wa Jesu, akuboozya bulyidilano bwazintu ZYOONSE.   

• Niinzi chinga chilachitika kuti nsondo yenu yajalwa? Batalai bana Kkilisito bamucheengele 

chenu bala lilalila na? Nkaamboonzi?  

Nsondo yeelede kuti awo nitawo bantu bamvwe kachiteelede pe kukkala kiitawo.   

Atweenge mukozyanisyo kuzwa kuchiiyo chesu chayinda katubelesya imbi nzila. Tusangune amuntu 

mwini, mpawo kuze mpuli, mpawo cheengele kuzoze nyika. (Eanga aabbodi.)  

Mulimu wansondo ngwakugwasya mabambe aaya.  (Eenga mukati ka nsondo.) twelede kugwasya 

bantu mubwiini bwabo, kuti bagwasye mpuli zyabo, zyeengele zyabo kakuya kunembo. Tweelede 

lubo kulanga nzila zyakugwasya mpuli azyeengele kuti zibe mbuli mbayanda Leza.  

 

 

 

 

 

 

 

 

Kugwasya muntu Mubwiini bwakwe 

Zyakutobelezya: Pa bantu basiyene balikwiiya makkadi atondeezya zizo zyamubili zisiyene. 

(Chikozyanisyo X). 

• Nzezili zitakwe mulimu?   

• Nzeezili zizo zyamubili ziniini kwiinda zimwi?  

• Niinzi chinga chilachitika na kwagwisigwa zimwi zizo ziniini aamubili?  

• Na zizo zyoonse zyaanzanisigwa nga ulakonzya na kubelka mubili?  

• Pa mukozyanisyo wakuti zizo zyamubili zigwasyania biyeni kuti mubili ubeleke?  

• Mubili nga ulabeleka biyeni kutakwe zizo zikwene?  

Chita kuti bamwi babikke aansi makkadi aabo?  

Unooli waba mbubo na lino mubili?   

• Ndeelili penzi linooli lyeetelezegwa akubulika kwazeezi zizo? 

Chita kuti balikwiiya basala zizo zibabonaanga nzezikoloondo mpawo batule aansi makkadi aabo.  

• Lino ulakonzya kubeleka mubili kuliboobo? Nkaamboonzi, nkaambo tula zizo nzitwati 

nzikoloondo?  

 

1Ba Korinto 12:12-20 

• Mumubili chizo choonse nchipati. Nsondo yeelede kuba mbuli mubili – ayimwi mpango 

yansondo yeelede kugwasizya mukuyaka Bwami bwa Leza. Taakwe mpango iitegwa tiigwasyi 

pe. Sa achimwi chizo chamubili chilikuchita mulimu wacho? Mpubali na bamwi bantu bakuti 

na baleka kuza kunsondo, taakwe nchitunga tulabona chibisya kweendelezegwa kwansondo 

na zimwi ntabi zya nsondo?  

Mwini Mpuli 

Cheengele 

Nsondo 

Nyika 

• Mbangane bantu bamunsondo balikujatinkana mumilimu? Mbangane bantu batakwe 

nzibalikuchita nakuti nzingane zizo zyamubili zitalikubelesegwa?  

• Ba amweelwe wabayiiyi aabo batabikke makkadi aabo aansi.  

• Kansinga mubili wako wakali biyo awooyo mweelwe awulikke wabikwa nikunga ulakonzya 

na kubeleka kabotu. Echi nchinchicho chinga chilachitika na aku nsondo?  Insondo eyi 

ilakonzya na kubeleka kabotu na kwaba mweelwe mupati kubeleka loko?  

• Niinzi nchitunga tulachita kumana penzi eli? 

 

Nkaambo nzi Toonse Nitweelede Kubeleka? 

Bala kuli ba Efeso 2:10 

• Twakafutulwa kuti tuchite nyamayi? 

• Bantu boonse bafutwidwe beelede na kuchita milimu mibotu nakuti bamwi biyo?  

• Batu boonse balimunsondo yenu balikuchita milimu mibotu na?  

Bala chikozyanisyo cha Zipo (Mateyo 25:14-30) 

• Na kolikubala eechi chikozyanisyo ubonaanga chitondeezya kuti bamnwi bana Kkilisito 

tabeelede na kuti babelesye zipo zyabo mukuyaka Bwa bwa Leza?  

• Bana Kkilisito boonse bali munsondo yanu balikubelesya zipo zyabo mubuzwide na? 

• Tulagwasya biyeni bantu biingi kuti babelesye zipo zyabomubuzwide mukuyaka Bwami bwa 

Leza?  

Mukuyaka Bwami bwa Leza tweelede kubelekela antoomwe toonse. Nikuba kuti muntu omwe 

ulakonzya kuyaka kabazu kaniini ka Bwami bwa Leza, awo nsondo yoonse niitalika kupona 

muluyando lwa Leza mumabazu woonse abuumi bwabo akugwasya bamwi munzila iikozyenie, 

tulakonzya kuyaka kabotu Bwami bwa Leza.  Yeeya kuti kansiinga muntu woonse munsondo yanu 

walipeda mukubona Luyando lwa Leza kaluchitwa mubuumi bwabo, munsondo, amuceengele. 

Mboobuli busandu bunga bulachitwa kunsondo akucheengele?   

Ba Efeso 4:11-12 

• Nguuli mulimu wabazululi (ma apositolo, basinsimi, bavangeli, bakambawusi abayiisyi)? 

• Munsondo nyiingi mwaambwa kuti bantu basika biyo bbazu lya kkumi kuzwa mumwaanda-

10% mbimbabo abalike bachita mulimwi mwiingi usika makkumusanu amakumi aane kuzwa 

mumwaanda - 90%. Ndisimpe na eeli?  Nga tulazisandula biyeni eezi? 

• Nga tulagwasya biyeni kuyaka bamwi kuti abalabo babelekele kusumpula Bwami bwa Leza? 

Kukkede kakwaambwa kuti aabo bayiiya zyiingi abakomena loko mbaabo babeleka kabagwasya 

bamwi. Kunyika ya Indonesia kwakali bakambawusi biingi bakalikubeleka aabachikomena.  Nikuba 

kuti bakali kubayiisya amviki amviki, bakalikubaanga babijilwa abutela bwakali aabana Kkilisito 

akuchedwa kukomena nkubakali aako. Bakayeeya kuti bachikomena bakeelede kusanguna kubeleka, 

aboobo bakabikka mulawu wakuti ibiyo aabo bantu bakali aamilimu njibakalikuchita mbibakali 

kuzumizigwa kunjila muzyiiyo zyamviki amviki. Bachikomena biingi bakatalika kunjila mumilimu 

isiyene. Bakachita zyoonse zibika antoomwe kuswayila mpuli zilaabuchete mucheengele chabo, 

kuyiisya bana balabuchete antoomwe akugwasizya kapati mumutabi wabana. Mukati kamviki nche 

zyakatobela bakambawusi bakabona kuti bachikomena aaba bakali baba aakukomena mulusyomo 

lwabo. Lino bakali beelela kuti babale Bbayibbele lyabo akukomba. Bakeelede kuti basyome kuli Leza 

kuti abagwasye abalabo bagwasye bamwi.  

 

NJOOMO MUMBUNGA MPATI 

• Niinzi chakachitika mulwaano oolu?  

• Nzezili zimwi nzila bachikomena nzibakasanguna kubeleka aazyo?  

• Mwakali mwabona bantu kabakomena na kabasanguna kunjila mumilimu yamunsondo?  

• Mubonaanga nkaamboonzi bantu nibanga bakomena kuzwaawo nibatalika kuchita milimu 

yamunsondo? 

 

Kusandula Mpuli 

Nsondo ilakonzya kuchita mulimu wakugwasya mpuli kuti zipone mbuli mbayanda Leza kwiinda 

mukuyiisya basinsondo kuti ngabalasimya biyeni lukwatano lwabo akulela kabotu bana babo, akupa 

mpuli myeenya yakutembawula, kulumbayizya akukomba antoomwe. Nsondo yelede kuyaandula 

mweenya wakugwasya nibaba bantu balyimvwilidi kuchitila kuti muntu mwini naagwasigwa 

ulakonzya kugwastya mpuli yakwe alakwe ipone mbuli mbayanda Leza.  

 

Kusandula Zyeengele 

Mbuli nsondo tulakonzya kubikka mpa nyiingi muzyeengele zyesu munzila zisiyene. Inzila zyotatwe 

zyeelede kugwasigwa aazyo cheengele nzeezi zitobela:  

1. Kuvuzya bantu basanduka kuba bana Kkilisito    

Eechi teensi nchakupa biyo kui nsondo ikomene pe. (Tulakonzya kuchita eezyo akubba 

mbelele) kuvuzya bana Kkilisito chaamba kuti kwaba bantu biingi baziba aatala aLeza alimwi 

batambula Kkilisito mbuli mufutuli wabo. Nsondo zichita mulimu mupati mukugwasya bantu 

kuti bawvisisisye jwi lya Leza akubumba kabotu bana Kkilisito bapya.  

2. Kuyiisya zyeengele kuti zikkale mukulemeka Leza.  

Mbuli mbutwayiya, Leza wakatwaanza alimwi ulizi zitwelede. Wakatutondeezya 

mbutweelede kupona mu Bbayibbele.  Tulakonzya kuyiisya bamwi zyakutobelezya zijanika 

mu Bbayibbele. Mbuli nsondo mulakonzya kubelesya myeenya isiyene mukugwasya bantu 

kuti bapone muluyando lwa Leza.  

Nansya aabo batayandi kwiiya zyachi Kkilisito balayanda pesi kwiiya aatala azyabulondozi, 

ikuba alukwatano lusimide naa kwiiya nzila zyakupanga mali akwiibamba kabotu. Eezi njiisyo 

ziliboobu zilagwasya kuti bantu basumpuke mubuumi bwabo kwiinda mumilawu 

yabbayibbele akugwasya kuyaka buzolani bubotu akati kansondo abaabo batali bana 

Kkilisito.  

3. Kugwasya cheengele kuti chipone munzila yaluyando lwa Leza kwiinda muma bambe 

alusumpuko.   

MUTUBUNGA TUNIINI.  

Musandule mibuzyo iitobela: 

• Mateyo 20:28 – Nkaamboonzi Jesu naakasika? 

• Phil 2:4-9 – Pawulo umupandulula biyeni Jesu? 

• Jesu wakasika kuzobeleka. Ikapati aawo Bbibbele lyaamba kuti “kali nguwe lwakwe 

Leza”, mulichimwi chiindi lyaamba kuti, “nkaambo Wakali Leza, taakwe nakalibona 

kulyeelanaia aaLeza, pesi wakalibna katali chintu, walakiltola mbuli mulanda.” Yeeya kuti 

ooyu wakali Leza pesi we wakalibonia katali chintu pe, wakalitola mbuli mulanda. Bube 

bwa Leza mbwakubeleka na kubelekela bantu. Aboobo nsondo mbinga mubili wa 

Kkilisito bube bwayo bweelede kuba bwakubelekela bantu.  

• James 1:27 – nguuli msyobo walusyomo ubotezya Leza? 

• Mark 12:31 – Leza utwaambila kuti tuchite biyeni? 

Luyando lwesu kulibasimabambanwa besu lweelede kutgupa kuti tubeleke. Munzila yomwe 

njiyeeeyo Kkilisito njaakaza kuzotubelekela, mulimu wanso ngwakubeleka akugwasya bantu kuti 

bazibe alubo bakomene muli Kkilisito kwiinda mukutondezya luyando Lwakwe kuli bamwi.  

Kwiinda mukubelekela kwesu zyeengele zyesu, tualziboa kazisanduka. Bala lwaano luli munsi 

lwaambula aatala acheengele chakasandulwa nkaambo kakubelekelelwa kwacho ansondo.  

 

Chikolo chamu Cheengele 

Busena bwa Kagishu, nkadolopo kasofweede kalatwaanda tuyakidwe aamazeng’e aakasowegwa, 

bwakali ansondo yakali aampango zilikkumi lilamusanu. Eeyi nsondo yakatambwa kuti ize izonjile 

zyiiyo zyamuswaangano wa Wholistic Ministry mpawo yakasala Meshack, wakali aamyaka 

yakuzyalwa makumi aabili awumwi, kuti ayinke kumuswaangano ooyu. Meshack wakakuboola kali 

waba aachilengaano chipya: “Ndakayiiya kuti kuswiilila mialwu ya Jesu teensi chintu cahkulilsalila 

pe!” Aboobo Meshack, Dismus (mupati), antoomwe amukamabawusi abanakwe bakakomba, 

kabakumbila Leza kuti abape maanu akuchita mabambe aalusumpuko aanga alagwasya kuti 

batolndeezye luyando lwa Leza ku cheengele chabo. Nsandulo yakasika: amutalike chikolo chalwiiyo 

lwaansi chabana bali munsondo.  

Mpawaawo bakasanguna kwaambula ampango zyansondo, aabo bakali aabana pesi kabatakwe mali 

yakutola bana kuchikolo chafulumende. Bakasivule vule bakazumina kutola bana babo kuchikolo 

“chipya.” Katakwe lwiiyo, Meshack, amukayintu wamukambawusi bakasanguna kuyiisya bana bali 

kumi abatatu aabo bakali amyaaka yakali akati kamusanu awumwi kuyosika kukumi ayibili, boonse 

bakalikwiiyila mung'anda’yomwe yansondo alimw taakwe nibakalikwe zyakukkalila akulembela na 

mabbuku aakubelesya. Mufolo wa Meshack wakusanguna wakasika musule amyeezi musanu ayibili 

– eyimali yakali US dola lyomwe lyakazwa kumali zyakabbadalwa zyachikolo antoomwe amali 

zyachitulo zyamunsondo kuzwa kubazyali babana.  

Meschack a Dismus bakatamba bana bamcheengele alimwi chikolo chakakomena. Muchiindi 

chifwiifwi kwakali kwaba bana bali makumi one aamusanu bali amyaaka iisiyene boonse kabayiila 

mng’anda yomwe. Mumweezi wachisanu awumwi kwakaba umbi muyiisyi wakalipda, mpawo lubo 

mumweezi wachisanu ayitatu umbi muyiisyi watatu wakalipeda alakwe. Abana basika mwaanda 

bayiisyi bakayiisya kabafutatilene awumwi kalangene aabana bakwe. Muchiindi chifwiifwi 

basimayakailane bakasosoloka. Chikolo chakajana busena butantamukide. Nikwakamana myaaka 

yobile chikolo eechi chakali chaba azoyako zyobile zipati zyakali amaanda mukati ayinda kumi alimwi 

aaya maanda alikkonzeka kubelesegwa kunjilila nsondo.  

Mumwaaka wakatobela nsondo yakawula bulongko kubusena buli aafwifwi aKawangware, mpawo 

bakawula ng’anda ooko, alimwi bakalonga, mumwaaka wachisanu awumwi chikolo chakalo chaba 

abayiisyi balikkumi lilamusanu ababili bakali kufola, bamwi babelesi bakatalikuyiisya balimusanu, 

antoomwe abana balikusika myaanda yone ilamakumi one alamusanu.   

Oolu ndwaano biyo lwakusanguna kucheengele eechi, insondo achikolo. Nkaambo kazyakazwa 

mukulipeda ooku, ikwalino kwakamba chikolo chasekondali mubusena buli afwiifwi chili aabana 

makumi musanu akumi lyomwe abayiisyi bali kumi. Imwi nsondo yakasanguna lubo chikolo 

chabatete aabo balamanyina babeleka alimwi bana ababa basika makumi obile. Insondo yakusangu 

iilya yakakomena yaba aabantu basika makumi musanu akumi lyomwe alimwi yakajula imbi yakaba 

abantu bali makumi one. Ayimwi ayimwi nsondo eyi yakapanga zimbi nsondo zyobile muzyeengele 

zimbi.  

Musule amyaaka ilimusanu ayimwi yakulipeda kwakasondo kaniini ampango zyako, kwaba busandu 

bukpatgi muzyeengele ansondo zyazyo muli oobu busena. Alimwi lubo kusanduka kwacheengee 

eechi kwakiinkila knembo nkaambo bantu bakazozuminana kuti zina lyacheengele chabo lisandulwe 

kuzwa kuli liti Kagishu (lyaamba kuti “kafulo”) mpawo bakati chaabutegwa Ruita (chaamba kuti 

“kugwisya ntenda”). 

NJOOMO MUMBUNGA MPATI 

• Niinzi chakachitika mulwaano oolu? 

• Yakali mpati biyeni nsondo? 

• Nchito zyabo zyakeetelezyayi?  

Muli chimwi cheengele bwakali bukkale bwabo kuti zilyo nizyabizwa bakali kubungana aantoomwe 

mukugwasyania kutebula amuunda amuunda. Kakuli boobo, awumwi muntu wanoonga 

ulikutebwidwa mumuundaakwe wakaonoonga weelela kupa chakulya azyakunywa zizulila bantu 

boonse banobeleka. Pesi chakulya eechi chakali kutola zintu zyiingi zyakalikupa kuti nansya muntu 

watebula taakwe naakali kujana mpindu ntuloko pe.  

Nsondo yakayeeya kuchita nchito yaluyando kuti igwasye aabo bachete kiitalangili kuliigwa pe kuti 

batebule bajane zilyo zyabo. Aboobo bakanoonga baza aachabo chisusulo. Aawo bamwi bantu 

nibakabona basinsondo nibakali kugwasya bachete muli eeyi nzila, abalabo bakayanda kuti 

bagwasyanie kabatayitilani chakulya achakunywa chiingi.  

Mazubaano bantu boonse bachila chakugwasyania biyo mukutebula zilyo zyabo. Taakwe ucheelede 

kweeta bukande na chakulya. Mpindu nzibachila kujana balimi kuzwa mumyuunda yabo 

yakayungizya, nkaambo kaako, bachila chakuba achakulya chizulila kulywa mwaaka woonse.  

• Nsondo yakachitaayi mucheengele eechi? 

• Zyakeetelezyayi? Mbobuli busandu bwakabawo kucheengele choonse? 

 

NJOOMO MUTUBUNGA TUNIINI 

• Nzeezili zimwi zintu zinga zila chitwa ansondo zyesu kuti tugwasye muzyeengele zyesu?  

• Nsondo zyesu nga zilagwasya biyeni bantu biini kuti bakonzye kupona muluyando lwa Leza? 



 

 36 

Chiiyo chamusanu atubili - 7: Mabambe 

aankamu ya Truth Centered 

Transformation  
 

Mpalamo mpati 

1. Mambe aaya a Truth Centered Transformation ngakugwasya nsondo kuti zibe muchiimo 

chakugwasya muzyeengele zyazyo.   

Zyakubelesya  

1. Chilengaano chamabambe aaya 

2. Poster lya Nsondo kiisandula Cheengele 

3. Mitwe yamakani ya Zyiiyo Ziza 

 

Ntalisyo  

Ba aabantu bobilile balisalila biimikile awumwi kulilimwi bbazu limanina tebuli. Bakumbile kuti 

bakwelelane tebuli eeli awumwi kakwelela kubbazu lyakwe. Musule aminiti yomwe na aabili 

babuzye balinyampule batozye kubbazu lyomwe.  

• Ncheechili chali chuuba— kuya kubbazu lyomwe nakuti awumwi kuya kubbazu lyakwe.  

Mulizimwi zyiiyo zyiinda twaambula aatala aBwami bwa Leza. Chiyandisyo chesu mbuli mbuna 

nchakuyaka Bwami bwa Leza aano aanyika. Chilengaano/(mubono) chesu mbuli mbunga nchechi 

(nyampula pepa babone nakuti ulembe abboodi): 

Kusimya Nsondo kuti Zisandule Zyeengele Zyazyo 

Mubono wesu nchechintu nchituyanda kubona mukujatana kwesu andinywe. Nimunoswiilizya 

kamulikuyeeya kuti eechi nchintu na nchimuyanda nkunjila mulinchicho anywebo naape. Amuyeey 

mukozyanisyo watebuli. Mpaali mpukwali kuuba? Mpawwo bantu nibajatila aamwi kabaya kubbazu 

lyomwekulakozyania akujatila antoomwe.  Na katuyanda kujana mpindu zisiyene, aboobo 

tulakonzya kukachilana lwesu. Tatukobelekela antoomwe kabotu. Na twazuminana mumpindu 

yomwe yakuyaka Bwami bwa Leza, abmoobo toonse tuyabukwelela kubbazu lyomwe. Tulabelekela 

aamwi kabotu.  

 

Mubono wa Mabambe  

Kusimya Nsondo kuti zikonzye Kusandula Zyeengele Zyazyo 

Program 

 

 

Kusimya Nsondo 

Mbuli mbukwaambidwe muchiiyo chesu chayinda, nsondo ilamulimu mukoloondo mukuyaka Bwami 

bwa Leza. Nsoondo yiinzizya kunembo mubono akuyiisya akugwasya bantu bachita mulimu. 

Tyandisya kugwasya nsondo kuti zizuzikizye mulimu wazyo. Tatuyandi pe kujzulwinda nsondo na 

kutola mulimuwayo. (Tondezya poster 5).  

Kusimya nsondo tachaambi pe kuti:  

1. Tuli aansandulo zyoonse—busena abumwi buli abwiime bwabo. Tulayiiya antoomwe kuti 

tujane nsandulo ziyanda busena oobo.  

2. Tamuzi nakuti tamukonzyi— toonse tuli aazipo zisiyene, anzitukonzya kuchita abusongo. 

Kamubelesya zyoonse Leza nzyakamupa mulakonzya kusandula cheengele chanu. 

Tulakonzya kumugwasya amizeezo azimwi nzimunga mulayanda.  

3. Ndiswe bapati kulizyoonse zichitika— eyi ninsondo yenu acheengele chenu. Ndinywe muzi 

zibotu zyeelede kuchitwa. Munzila yomwe njitwakagwasya amuzeezo wa Nchito Zyaluyando, 

tulapa lubo mizeezo. Pesi mbuli ku Nchito zya Luyando taakwe nitutamusalile zyakuchita pe. 

Mulalisalila kuti ngaali mabambe abotelede cheengele chenu.  

4. (EEZI ZILAKONZYA KUTEENDELANA MUMASENA WOONSE ALIMWI ZILAKONZEKA 

KUSOTOKWA.) Tuyanda kusanguna nsondo nakuti tuyanda kutji muzwe nsondo yenu. 

Peepe. Tusyoma kutji tamweelede kusanguna nsondo mpya na kuandukila musololi wenu. 

Amulange nzila Davida njakali jata aayo kuli Sawulo, nikuba we Sawulo wakali kuyanda 

kumujaya. Naakali muntenda yakusweekelwa buumi bwakwe, wakachija, ALIKE. Taakwe 

naakeezya kutola chuuno cha Sawulo nikuba kwaambila bamwi kuti bamupandukile, nansya 

Leza kali wakali wamusyomezya kuti ngutaabe Mwami uutobela. Nakapegwa mweenya 

taakwe nakamujaya pe Sawulo pesi wakamuleka wapona.  

Tujsungwaazya bantu kuti batobele chitondeezyo cha Davida. Nansya koyeeya kuti musololi 

wenu talikabotu, mweelede kwiinkila kunembo akubelaka akumukombela. Na wabona kutjo 

zyabijisya loko zintu ulakonzya kweenda, OLIKE. Utabwezi bambi bantu kunze kwabanako 

abana bako baniini. Uteezyi kusampawula musololi wako. Mbuli Davida, tweelede kuyoowa 

nikuba kwaambula bubi aatala aba sololi.  

Mbuli bapati muli eeyi mbunga, tazituboteli pe nzitubona kuti bamwi bantu ngaba 

fwaambana kuchija nsondo akusandula basololi. Tatuyeeyi pe kutji ezi zilamulemeka Leza. 

Tatuyandi pe kuti munjile zimbi nsondo. Amweezye kuba mbuli Davida musyomeke 

kubasololi benu nikuba kulichimwi chiindi kulakonzeka kubonekaanga nkuyumu. Eezi 

zilamuleka Leza.   

Mbuli mbunga tatukwe nsondo pe njituti ilimbubo kwiinda imwi. Tubeleka aansondo nyiingi 

zyaandeene. Mpango zilimubazululi bayeeyi mbunga abalabo banjila nsondo zyaandene. 

Tuyanda kubona nsondo zyoonse kaziba mbuli mbayanda Leza. Tusyoma kuti Leza ulakonzya 

kuyaka Bwami bwakwe kwiinda munsondo zyhoonse zyaandeene.  

Nchinzyaamba: 

1. Tulamuyiisya kusandula cheengele chenu. Taakwe nitutatume babelesi besu pe kuti 

bazobelekele kusandula cheengele chenu. Tusyoma kuti nsondo nchibelesyo cha Leza 

chakweeta kujatana aboobo tuyanda kumugwasizya aawo nimweenda lweendo 

lwanzyayanda Leza mnzila zyakwe.  

2. Mubono wenu amabambe eenu. Tulamupa mizeezo myiingi, pesi zili kulindinywe kuti yenu 

nsondo isala iili. Tamujatiwi chamanguzu pe kuti mubelesye yoonse mizeezo, pesi kuti 

kamuli achiyandisyo chipati chakusandula cheengele chenu, tulamusungwaazya kuti 

mubelesye mizeezi myiingi. Mukuswayila nsondo zyaandene mumabambe aay twkajana kuti 

eezyo zyakabelesya mizeezo myiingi zyakaba abunsandu bupati loko muzyeengele zyabo. 

Aabo bakachita ziche bakabona kusanduka kuniini. Zilikulindinywe kuti muyanda nyamaanzi. 

Kubona cheengele chenu kachisanduka kutola mulimu mupati.  

 

Kusandula Cheengele  

Chakusanguna mumubono 

wesu nkusimya ndondo.  

Chitobela nzeezyo 

nzitulikugwasya nsondo 

kuchita: kusandula 

zyeengele zyabo.  

 

Sandula  

• Nkaamboonzi nimuyeeya kuti 

tubelesya bbala liti sandula?  

Chintu nichisanduka, anga chasanduka munzila yakuti tachokoobweda mbujli mbuchakabede pe.  

Chikomzyanisyo, muuyeeye chivwinyu chisanduka kuba chamupopolekwa. Tachikonzyi kubweeda 

lubo pe kuba chivwinyu. Kunsanduka kuzwide kutabweedi musule pe. Tuyanda lubo kubona 

kusanduka kwazyeengele. Tuyanda zyeengele zisandukide buzwide kuti zipone mbuli mbayanda Leza 

aliwmi kazitabwedi kuyoba mbuli mbuzyakabede mumyaaka yachiindi.  

 

Masena Aakusanduka 

TUBUNGA TUNIINI 

Cheengele 

Chisandukide  

 

    

      

Beendelezi 

bapati 

Kubeleka 

acheengele

Work with 

Community 

Kubeleka

a 

Chitondeezyo 

Kuyiisya 

Buzya akamwi kabunga kuti kayeeye kuti niinzi nchibayanda kubona kachisanduka mucheengele 

chabo munsi lyamitwe yamakani — zyamuuya, bulyidilano bwabantu, bongo, azijatika— 

kazyeetelezegwa ayaaya mabambe. Yeezya bantu aatala abulyidilano; mbuli lukwatano, kukomezya 

bana, kulyidilana abasimayakilane, kujatana azimwi. Zijatika nzeezyo zilimbuli mali, milimu, 

bulondozi azimwi. Balakonzya lubo kubweeda kumizeezo njibakazwaayo kuchiiyo chakusanguna.  

Twaamaninsya tubunga toonse katuli aamwi. Mpuchili na chimwi chintu chalembwa aatubunga 

toonse naakuti tubunga twiingi? Niinzi?  

Lemba chaati litobela abboobi. Buzya mbunga kuti isangune aakulanga biyo mitwe yamakani iiliwo 

munsi lyamitwe iti zyamuuya, bongo, bulyidilano azijatika. Amulange achimwi achimwi 

kamuyabulanga awumwi awumwi mutwe wamakani.   

 

 

 

 

 

 

 

 

 

 

 

 

NJOOMO MUMBUNGA MPATI 

• Zisiyene aali mpalamo nzimwakalitalila azeezi zyaambidwe aawa? 

• Mpuzili na zimwi mpalamo zyaambwa aawa zyamugambya naakuti eezyo nzimutazuminani 

aazyo? 

Nimwalangisisya achimwi chimpanzi amuyoome:  

• Na kamulangide mpalamo eezi mubonaanga kuli kweendelana kupati na kunga kulapa kuti 

tubelekele aantoomwe?  

 

Nzila yakutobelezya 

Chiiyo chamusanu atubili - 7: Mabambe aa Truth Centered Transformation 

Program 

 

Aya mabambe ngakuyiisya. Tatupi nsondo mali pe yakuchita mabambe. Mbuli mbututayiiye 

muchiiyo chitobela, njetelezyo mpati yakuti tguli bachete teensi nkubula zyakubelesya pe. Alubo 

kuzwa kwesu mubuchete teensi kweetwa akupegwa zintu pe. Na twalanga buumi bwa Jesu, taakwe 

nchakanoonga ulaacho chijatika kuti kayabupa bant. Mbuli mbakaamba Pita kuli Nchito 3:6, “Nsiliva 

angolide nsikwe pe, pesi nchindili aacho ndilakupa.”  Kulindinywe nchitulaacho kuti tumupe ndwiiyo 

amizeezo njituli aayo njitubonaanga ilagwasya kuti cheengele chenu chiswene afwiifwi a Leza ambuli 

mbayanda. Tusyoma kuti muzyiiyo ezi, kulipeda kwenu amanguzu aaLeza akuvuzya alayeta busandu 

bupati kunyika yesu.  

Tupa njiisyo kulini ani munsondo kukumugwasya kuti mube aamizeezo abusongo akukonzya 

nkumweelede kubaaako kuti mweete busandu mucheengele chenu.   

 

Mitwe yamakani yazyiiyo zitobela 

Nyampula poster 7 litondeezya mitwe yamakani ayebo kolikupandulula nikuba kuti kulakonzeka 

kuzosanduka mukweenda kwachiindi.  

Module 3 – Atubisizya biyeni mabejo aSatan akuti nga tulaazunda biyeni 

Module 4 – Bulondozi/Busanambi 

Module 5 – Makwatano aMpuli 

Module 6 – Beendelezi bwaMali  

Module 7 – Mwinyo aMumuni 

Module 8 – Bulimi/Kulima 

Module 9 – Bukambawusi/buvangeli 

Module 10- Kkupona mbuli mbayanda Leza 

Imwi mitwe yamakani ilimbuli – Bulondozi, Lukwatano aMpuli, Kulima, akubamba Mali ibikkilizya 

kuyiisigwa kwatubunga tuniini zinga zilakonzeka kuchitwa abasinsondo boonse abamwi bantu 

mucheengele. Nimonochita achimwi achimwi chiiyo, tulamuyiisya kuti eeyi mizeezo ibikkwa biyeni 

kunsondo akucheengele chenu. Tulamupa nzila zyaandene zyakubelesya.      

Chiiyo chamusanu atutatu - 8: Nzila 

Zitobela  
 

Mpalamo mpati 

1. Tweelede kuchita mabambe akuchita zialidwe mumilimu yesu.  

Zyakubelesya  

1. Handout 8.1 Nzila zyakubambila Nchito zya Luyando 

 

Nkaambo nzi kubamba nikuli kukoloondo.  

Lim, wakali mulimi, wakaya kuyobamba chilili chakwe kutji abyale, wakayeeya kuti banakwe bakali bamuti 

ape nkuku chakulya, wakabweeda kumunzi wakutola chakulya chankuku akusanguna kupa nkuku. Kachipa 

nkuku chakulya wakalanga chaata champono mpawo wabona kuti chakali fwide. Wakayeeya kuti 

chatalungisigwa chakufwambaana zilazwa mpongo zichije. Wakabweda lubo kumuunzi kuyotola 

zyakwaanzya chata champongo. Wakaya uli simayakaline wakwe Son, kuyokumbia zyakubelesya. Mbuli kuti 

wakali waswaya kale wakato kamwi lubo kayindi kakujana buzuwa amweenzinyina ooyo wakali muna 

Kkilisito mupya alimwi wakali wamvwa kuti ulaamapenzi.  

Muchiindi cha 11:30 mukayintu wa Son wakamukumbila kuti akkale kuchisusulo pesi naakabona chiindi 

wakakaka wachijaana kubweeda kuti akalye chisusulo ampuli yakwe. Musule akulyookezya kuniini 

wakabweeda kuyomaninizya kwaanga chaata champongo. Naakamana mulimu ooyo banakwe 

bakamuyeezya kuti mpompi yamugodi tiilikubeleka kabotu, abmoobo mbli kuti wakali wakukumbila 

zyakubelesya kali Son azwayilungisya ayilayo. Zuba kalili lyaamba kubbila wakali waamba kumaninsya 

kulungisya mpompi pesi taakwe naakakusika pe kumuunda kuyobyala. Pesi wakalimvwa kuba achoonzyo 

kuti bwacha ulamaninsya biyo kulungisya mpompi mpawo abwedezye zibelsyo zya Son azwaya kumuunda 

kuyo byala.  

• Niinzi chachitika muwaano oolu? 

• Zintu nzyakachita zyakali zibotu nakuti nzintu zyakalikuyandikana kuchitwa?  

• Niinzi chitazochitike kumamanino na ooyu mulimi kalikuchita zintu zyakujatila akati katasiki 

kumuunda kuyoobyala? 

• Nga wabawo namazuba aaliboobu?   

• Niinzi nchitunga tulachita kuti eezi tazichitiki kulundiswe?  

Ma pulojekiti miingi eendelezegwa mbuli zuba lyayooyu milimi. Tukkede katuyanda biyo kuchita zibotu, 

tuzwa kuli eeli penzi katuya kuli limwi, chakuti chiindi chiingi nga tatuzochindi zipati ziyanda kuchitwa pesi 

tuchijaanina eezyo zyakufwambaana. Aboobo tuakachilwa kuchita zintu zikoloondo mubuumi bwesu. Limwi 

penzi pati, abuumi besu bwendelezegwa mbuli zuba lyayooyu mulimi. Tulijisinkini loko akuchijaana aawa 

awawa katutalipi chiindi chakukkala aansi tulange kuti ncheechili chikntu chipati nchitweelede kuchita 

mubuumi bwesu.   Chakusanguna nchitweelede kusala nchakbona kuti ncheecili chintu chipati 

nchitweelede kuchita. Na twaziba nzitwelede kuchita abmoobo tulakonzya kupanga mizeezo mibotu aatala 

akubelesya chiindi chesu.  

Chiiyo chamusanu atutatu - 8: Nzila Zitobela 

Uyeeya kuti niinzi nchoyelede kuchita mumyeezi yotatwe iboola kuti uzwidilile?  

• Kuyiisya bamwi – nakatuuyanda kuti tube aampango nyiingi zibeleka tweelede kusanguna kuyisya 

bamwi aatala azyiiyo nzitwayiya kale.   

• Kweendelezya Nchito zya Luyando – tweelede kwiinkila kunembo katuchita Nchito zyaluyando 

zyiindi zyoonse.  

• Kuswaanana chiindi achiindi.  

 

Miswaangano  

Weelede kusala kabunga kakuti kkamuswaanana chiindi achiindi kamubamba Nchito zyaluyando. Eezi 

zilakonzya kuchitika mukubelesya kkomiti ya nsondo, aawo nikuswanana komiti eeyi zyiindi zyiingi 

mumweezi.  

• Nzeezili zintu nzimweelede kuchita nimuswaanana?  

o MUKOMBE – mumanguzu aa Leza biyo mutunga tulabona zyeengele zyesu kazisanduka. 

Tweelede kukkala chiindi choonse kautulikukomba naa katuyanda kwaambisya 

mulizyakusanduka.  

o Muchite mabambe amizeezo yaNchito zya Luyando mpya.  

o Amuyeeya aatala amizeezo yazintu nzimunga mulachitila cheengele chenu.  

Kumiswaangano yenu mweelede kutola chiindi chakukomba akuyooma aatala aziyandikana mukati ka 

cheengele chenu. Mukombe aatala anzila zyakuti mugwasya akuti mugwasye biyeni. Aatala azeezyo 

mweelede kutola chiindi chandangemusule ku Nchito zya Luyando nzimwaka chita kuti mubone zyakeenda 

kabotu azyatakeenda kabotu. Amulibuzye kutgi niinzi nchimwelede kusiyanisya kuliimbi iiza.  

 

Nchito Zya Luyando 

Amulange mifanikisyo yacheengele chenu njimwakachita muchiiyo chakusanguna.  

Amulange yoonse mifaikisyo mpawo mulanguule kuti nzeezi zipati zyeelede kusandulwa zibe 

zyanchoonzyo.   

Kamuli kabunga, amukombele kuti mulasanguna biyeni kuti zintu eezyho zijatike. Amusale chomwe kamuli 

aamwi mpawo mubambe aantoomwe kuti muchite Nchito yaLuyando kuti izwidilile.  

Amulangulule kubambila Nchito ya Luyando (kupeji litobela) mpawo mubambe.   

Chiiyo chamusanu atutatu - 8: Nzila Zitobela 

 

Nzila zyakutobelezya mukubambila Nchito Zyaluyando 

Chakusanguna -1: Kukomba  

Chakusanguna nkukomba. Buzya kuli Leza kuti ngamulachiitanzi mu Nchito ya Luyando.  

Chabili 2: Kusala Nchito  

Mbuli kabunga, amusale kuti niinzi nchimunga mulachita mbuli Nchito ya Luyando. Mulange imwi mizeezo 

njimwalikuyobulemba muzyiiyo. “Leza uyanda kuti insondo igwasye” achiti “Nzeezili zimwi ziyandisyo ziyandikana 

mucheengele”, kamuli antoomwe amuzuminane nchimubona aanga Leza nchalikumuzulwida kuti muchite.  

Nimwasala nchito yenu, amube achoonzyo chakuti mulayichita biyo muzuba lyomwe na aabili. Ikuti pe mulakonzya na 

kuchita biyo kumasangunino aayo? 

Chatatu 3: Amusale ziyandikana 

Chitobela nkusanguna kubamba. Chakusanguna tweelede kusala mulimu ngutuyanda kuchita – bantu bayandikana, 

zyakubelesya ziyandikana azimwi nzumizyo zyelede kukumbilwa na kakuyandikana kuchitwa oobo, azimwi. Kuti 

mugwasikane kuyeeya atala azeezi mulakonzya kubelesya pepa lilimukati kabbuku lyabasikwiiya. Nimwazuzikizya bbazu 

lyakusanguna azeezyo ziyandikana zyoonse, mpawo mulakonzya kusala kuti ngwani uyelede kunjila aali uuli mulimu akutala 

zuba lyakumana mulimu ooyo.  

Chane: Mulembe aansi 

Nimwamana kuchita mabambe eenu azyonse zyeelede kuchitwa, mulakonzya kulemba mabambe anzila 

yamazuba kuti nzimuyanda kuchita mulazichita lili. Amusale muntu omwe utazulule. Ooyo muntu nguyeleede 

kunowambuzyania abantu beelede kuchita mulimu zuba lyakuchita mulimu kalitana sika, akubona kuti nchito 

eeyo yamana kuchitwa, kubona kuti ngakuli mapenzi na akuti takwe lugwasyo luyandikana na. 

Chasanu 5: Kukomba  

Nimwamaninsya kulemaba aansi mbambe eenu, amube achiindi lubo chakukomba. Amukumbile Leza kuti 

amugwasye muumane mulimu ooyo alimwi azuzikizye akwiindulula mpindu. Mukombe kuti zina lyakwe 

lilemekwe. Mukati kamviki iboola yomwe na zibili munobambila mulimu ooyo alimwi kamulikukomba kuli Leza 

kuti amugwasye mumulimu ooyo. 

Chamusanu akamwi 6: Kuchita mulimu  

Chitobela nchakuchita mulimu ngumunooli mwabamba. Musangune zuba eelyo akukomba akupeda mulimu 

wenu kuli Leza, amuyeeye kuti mulikuchita mulimu ooyu kuti mutondeezye luyando lwa Leza kucheengele. 

Amweezye kuba abuntu akulijata kutondezya mpindu njimuyanda. 

Chamusanu atubili 7: Ndange musule yamulimu 

Chakumaninizya nchimweelede kuchita nindangemusule. Nkaambonzi nitweelede kuchita ndangemusule? 

Nkaambo itugwasya kwiiya. Tulakonzya kulanga nzitwakachita kabotu, anzituyanda kusandula kuchitila kuti 

muchiindi chiboola tuzosumpule. Tacheelede pe kuba chintu chachiindi chilamfu pesi mulakonzya biyo 

kuzuwisyania muchiindi chifwiifwi kamulangide mibuzyo iitobela: 

• Ncheechili chakeenda kabotu? 

• Niinzi chiteendede kabotu? 

• Nzeezili nzimunga mulasandula na kusumpula mumabambe aanu? 

• Mwajana mpindu njimwalikulangila na? Ikuti pe. Nkaambonzi?  

• Leza wabupegwa na bulemu? 

Sikuyiisya ulijisi foomu lyakulembela ngambo zyenu. Tuchitilaanzi kulemba ngambo? Kuli Makko 6:30, tujana kuti 

basikwiiya kabakli kwaamba kuli Jesu zyoonse nzibakali kuchita. Tuchita ngambo katutondezya kusyomeka 

akulumba kuli aabo banoli batuyiisya akutubambila zyakubelesya abasikubeleka. Kwaamba kutupa mweenya 

wakwaabana abamwi nzuwachita akupa bukamboni Leza mbakubelesya. Zilapa lubo basikwiiya mweenya 

wakubona kuti kwalimapenzi na kuchitila kuzogwasya oobotu muchiindi chiboola. 


